
Boluntarioen kasuan lez, 
hizkuntza ikasleen azken 
datu estatistikoak 2023-
2024ko ikasturtekoak dira.

 
• Ikasle  

kopurua: 121.
• Generoa: 64 

emakumezko eta  
57 gizonezko.

• Jatorri herrialdeak: 
Bolivia, Brasil, Kolonbia, 
Etiopia, Ghana, Ginea 
Bissau, Mali, Maroko, 
Nigeria, Mauritania, 
Nikaragua, Pakistan, 
Portugal, Sahara, 
Senegal, Somalia eta 
Ukraina.

• Bizileku duten 
udalerria: 80 Durangon 
bizi dira. Gainerakoak, 
Abadiñon (9), Atxondon 
(5), Berrizen (8), Iurretan 
(6) eta Zaldibarren (6).

Hizkuntza 
ikasleen 
profila

Durangoko Immigrazio 
Sailak bikote linguistikoen 
programak emandakoa 
jasotzen du ikasturte 
bakoitzaren amaieran. 
Alabaina, indarrean dagoen 
ikasturtea amaitu barik 
dagoenez, oraingoz ez du 
balantzerik egin. Hori dela 
eta, azken datuak 2023-
2024ko ikasturtekoak dira. 
Honako hau da hizkuntza 
boluntariotza programan 
parte hartzen dutenen 
profila:

 
• Boluntario  

kopurua: 82.
• Jatorri  

geografikoa: Durango 
(71), Abadiño (5), Berriz 
(2), Elorrio (1), Iurreta (3) 
eta Zornotza (1).

• Generoa: 64 emakumeak 
izan ziren; 18, gizonak.

Hizkuntza 
boluntarioen 
profila

Ekaitz Herrera DuraNGO
Jheimy Fernanda Lopez (Kolon-
bia, 1978) orain urtebete etorri 
zen Euskal Herrira. Izurtzan 
bizi da eta euskara ikasten hasi 
da. Astean birritan joaten da 
Durangoko Udal Euskaltegira, 
oinarrizko euskara klaseak ja-
sotzera. Horrez gainera, marti-
tzen arratsaldeetan kafe-tertulia 
egiten du Juan Luis Garitao-
nandiagaz (Abadiño, 1942). Bi-
kote linguistikoa Durangoko 
Gazi Goxo kafetegian batzen da, 
batak besteari euskara irakas-
teko.
Zergaitik erabaki zenuten bikote 
linguistikoen programan izena 
ematea?
Juan Luis Garitaonandia: Hiru 
onura nagusi ikusten dizkiot: 
etorri berriei euskaran murgil-
tzen laguntzea, euskarari bera-
ri zabalkundea ematea, eta, 
etxean gora begira geratzea 
aspergarria izan daitekeenez, 
norbere burua martxan, aktibo, 
mantentzea. Nik neuk ere asko 
ikasten dut hemen.
Jheimy Fernanda Lopez: Mi-
gratzailea zarenean, hizkuntzak 
berebiziko garrantzia hartzen 
du. Eta hemen, nahiz eta gazte-
lania ere egiten den, euskara 
oso garrantzitsua da. Beti gus-
tatu izan zaizkit hizkuntzak, eta 
euskara nire hirugarrena da. 
Gaztelaniari eta ingelesari eus-
kara batuko diet orain. Hizkun-
tza gatxa da, baina, gutxienez, 
ulertzea lortu gura dut. Progra-
man izena emateko beste arra-
zoi bat hemengo kulturan bar-
neratzea eta herritarrak ezagu-
tzea, lagunak egitea, da. Gaine-
ra, Juan Luis ez da nire bikote-
kide linguistiko bakarra. Beste 
herritar bati ere laguntzen diot, 
gaztelania irakatsita.  
Zelan antolatzen zarete topaketak 
egiteko?
J.F.L.: Lau aste dira elkar eza-
gutu eta euskara lantzen hasi 
ginela. Oso bilakaera ona izan 
da orain arte. Juan Luisek ari-

ketak ekartzen dizkit astero-as-
tero. Hizketa gaiak prestatzen 
ditu eta ni apurka-apurka hiz-
tegia lantzen nabil. Irakasle 
zorrotza da! (barrez)
J.L.G.: Astean behin batzen 
gara, martitzenetan. Konpro-
miso hori hartu dugu. Jheimy 
Udal Euskaltegitik irtendakoan, 
kafetegian jarraipena ematen 
diegu ikasketei. Hasteko, elkar 
euskaraz agurtuta hasten ditu-
gu topaketak. Gero, zelanbaite-
ko ikasgaiari heltzen diogu. Gai 
bat lantzen dugu astero. Joan 
zen astean, gure bizilekuez eta 
familiez berba egin genuen. 
Asteon, mendiak izango ditugu 
ahotan. Datorren astean, umeen-
tzako ipuin bat landuko dugu. 
Jheimy, programa hau lagungarria 
da euskaldunen artean barnera-
tzeko?
J.F.L.: Urtebete honetan oso 
ondo sentitu naiz hemen, oso 

pozik nago, nahiz eta euskal-
dunak itxi samarrak zareten! 
(barrez). Kuadrillak egituratu-
ta daude eta taberna batera 
sartu eta baten bategaz berba 
egitea gatx izaten da. Beraz, 
horrelako programak oso onu-
ragarriak dira jendea ezagutze-
ko, hartu-emanak egiteko. Hona 
heldu nintzen arte ez nuen 
euskaldunen berri. Hemengo 
paisaia txundigarria da, gaine-
ra, eta asko gustatzen zait pa-
seatzea eta ibiltzera irtetea. 
Klimara egokitzea gatxagoa 
zait, tropikoko herrialde batetik 
nator eta.
Zer ematen dizue lankidetza honek?
J.L.G.: Poza. Beste bati lagun-
tzeak eta ekarpena egiteak bete 
egiten nau. Gainera, honek guz-
ti honek adimena argi manten-
tzeko ere balio dit. Funtsean, 
zoriontsuago egiten nau. 
J.F.L.: Migratzaileok euskara 
ikastea erabaki dugula diogu-
nean, herritar asko harritu egi-
ten dira. Harridura eta poza 
nahasten zaizkie aurpegietan. 
Izan ere, ez gatoz hona bizitzera 
edo lanera bakarrik. Hizkuntza-
ri ekarpena egitera ere bagatoz, 
galdu ez dadin, bizirik iraun 
dezan. Zerbait polita dela deritzot.   

Garitaonandiak eta Lopezek ariketak egiten dituzte elkarregaz. 

"Asko harritu egiten dira 
gu euskara ikasten ikusita"
JUAN LUIS GARITAONANDIA ETA JHEIMY FERNANDA LOPEZ BikOTE LiNGuiSTikOa
Garitaonandia eta Lopez bikote linguistiko dira orain hilabete pasatxotik. 
Lehenengoak euskara irakasten dio bigarrenari. astero batzeko ohitura dute 

"BESTE BATI 
LAGUNTZEAK ETA 
EKARPENA EGITEAK 
BETE EGITEN NAU"

Ekaitz Herrera ETOrri BErriak
Durangoko Udaleko Immigrazio 
Sailak Hitz Egidazu programa 
sortu zuen 2011n, udalerrira 
bizitzera etorritako herritarrei 
hizkuntzetan trebatzen lagun-
tzeko. Programak abiapuntu 
erraza zuen eta dauka: herritar 
boluntario batek etorri berria 
den bati hizkuntza ikasten la-
guntzen dio, astean behin min-
tzapraktika-saioa edo kafe-ter-
tulia eginda, gutxi gorabehera. 
Hartu-eman horiei bikote lin-
guistiko deritze, eta momentu 
honetan 83 daude Durangon. 
Parte hartzen duten herritarre-
tatik 73 boluntarioak dira, eta 
114 ikasleak. Horrez gainera, 
Immigrazio Sailetik azaldu du-
tenez, programa giltzarria da 
bertako herritarren eta atzerri-
tarren arteko elkarbizitza tes-
tuinguru ez-formaletan susta-
tzeko. Bikote linguistiko horie-

tatik guztietatik bost bat dira 
euskara lantzen dutenak. Hona-
ko erreportaje honetan, bikote 
bi gerturatu ditugu. Juan Luis 
Garitaonandiak eta Jheimy Fer-
nanda Lopezek osaturikoa, eta 
Maryory Echavarriak eta Julen 
Bengoak osaturikoa.

Durangoko kaleak. 

Bikote linguistikoak, etorri 
berrientzako integrazio lanabes
Durangon 83 bikote linguistiko daude. 78 boluntariok 
hizkuntzak ikasten laguntzen diete 114 migratzaileri

Ekaitz Herrera DuraNGO
Maryory Echavarriak (Kolonbia, 
1981) eta Julen Bengoak (Duran-
go, 1993) joan zen ikasturtean 
ezagutu zuten elkar. Bikote lin-
guistikoetako kafe-tertuliak 
aberasgarriak izan zirenez, ikas-
turte honetan egitasmoagaz 
jarraitzea erabaki dute. 
Honako hau bigarren ikasturtea 
duzue. Iazko ikasturtekoa espe-
rientzia ona izan zen seinale.
Maryory Echavarria: Urte bi 
daramatzat Durangon. Programa 
hau bertako jendea ezagutzeko, 
lagunak egiteko, bertako kultu-
ra ezagutzeko eta integratzeko 
era bat delakoan nago. Oso ba-
liagarria zait hemengo ezauga-
rri kulturalak ezagutzeko eta 
apurka-apurka euskarazko ber-
bak ulertzeko. Julenek izugarri 
laguntzen dit bide horretan.  
Hizkuntzari eta euskaldunei dago-
kienez, zerk piztu dizu arreta?
M.E.: Egia esaten badizut, mai-
teminduta nago euskal kultura-
gaz. Asko gustatzen zait euskal-
dunek daukazuen komunitate 
eta kidetza-sentipena. Zuena 
dena babesteko eta mantentzeko 
duzuen sen hori, hizkuntza ba-
besteko gogo hori, adibidez, oso 
polita da. Euskaratik gehien 
gustatzen zaidana da berba ba-
koitzak esangura bat duela. 
Denak du esangura edo zentzu 

bat, esangura sakon eta eder 
bat. Horrek arreta pizten dit, 
oso gauza polita da eta. Asko 
gustatuko litzaidake egunen 
batean euskaraz egitea.  
Julen: zeu zara Echavarriaren bi-
delaguna. Zergaitik erabaki zenuen 
hizkuntza boluntario egitea?
Julen Bengoa: Nire inguruko 
lagunak, kuadrilla, jendea... de-
nak dira bertakoak, baina gero, 
errealitatea askoz ere zabalagoa 
da. Izan ere, Durangoren modu-
ko leku batean lagunak, poteoa 
eta halakoak ikusten dituzu, 
baina hortik kanpora errealita-

te desberdin ugari dago. Inte-
resgarri deritzot bestelako errea-
litate batzuetara gerturatzeari 
eta nire errealitatea ez dutene-
kin partekatzeari. Nik neuk ere 
asko ikasten dut Maryorygaz. 
Migratzaileek dituzten oztopoak, 
aurre egin beharrekoak... horiek 
guztiak ez dira nire errealitatean 
existitzen, eta berari eskerrak 
nabil ikasten.  
Astean behin batzen zarete berri-
ketan egiteko. Zeri buruz berba 
egiten duzue?
J.B.: Bizenta Mogel Bibliotekan 
hasi ginen batzen, hango eremu 

batean. Akorduan daukat Mar-
yoryk koaderno bat ekartzen 
zuela apunteak hartzeko asmoz. 
Baina gure topaketak eguerdi 
partean izaten direnez, denbora 
igarota, aproposagoa ikusten 
genuen kafetegiren batean el-
kartzea. Eta hala, Jai Berrira 
edo Duzu kafetegira joaten gara. 
Egunerokotasunari buruz berba 
egiten dugu, gure bizimoduari 
buruz, aktibitateei buruz. Euskal 
kultura, ohiturak, kuadrillak... 
horiek ditugu mintzagai. Eta 
txangoak ere izaten ditugu aho-
tan, Maryoryri asko gustatzen 
zaio-eta bizikletan ibiltzea. Alde 
horretatik, Durangaldeari buruz 
ere berba egiten dugu.
M.E.: Bai, Julenek lekuak eza-
gutzeko eta bisitatzeko propo-
samen ugari egin dit. Adibidez, 
bizikleta hartu eta Axpera joa-
tekoa. Aurreko batean han izan 
nintzen. Egia esanda, egunero-
kotasunari buruz berba egiten 
dugu, eta hor, apurka-apurka, 
euskarazko berba asko irteten 
da. Juleni eskerrak berba mor-
doa ezagutzen eta ulertzen nabil. 
Pentsa! Nire abizenak zer esan 
gura zuen ere ez nekien. Abize-
na euskalduna zela banekien, 
baina Julenek eman zidan esan-
guraren berri. Azken finean, 
honek guzti honek elkar eragi-
teko balio du. Biok ikasten dugu.    
Zuk, Julen, zer beste ikasi duzu 
Maryorygaz?
J.B.: Gogoan dut berak konta-
turiko anekdota bat. Euskal 
Herrira etorritakoan harrituta 
utzi zuen lehenengo esperientzia 
kontatu zidan. Supermerkatu 
batean zegoela, euskaldunok 
haserre bizi ote ginen galdetu 
zion kutxako beharginari. Ko-
lonbian etengabe dabiltza-eta 
elkar agurtzen, elkarri eskerrak 
ematen. Hemen, ostera, nahiz 
eta haserre bizi ez, horrelakoak 

gara. Beharbada itxiagoak, eta 
gehiago kostatzen zaigu elkar 
ezagutzea. Kolonbian, ostera, 
zabalagoak dira.
M.E.: Bai. Nire kontrako jarre-
rarik ez zegoela ulertu behar 
izan nuen. Izateko beste modu 
bat duzuela, ez besterik. Behar-
bada desberdintasun kultural 
horiek dira ulertu beharrekoak. 
Kuadrillen kontzeptua zer den 
ere ikasi dut. Oso interesgarria 
deritzot. Oso lagun talde batuak 
dira; gustatu zait kuadrilletan 
dena partekatzeko eta elkar la-
guntzeko dagoen joera hori. 
Urte bi hauetan zelan lagundu dizu 
bikote linguistikoen zati izateak?
M.E.: Migratzaileok leku berri 
batera heltzen garenean, har-
tu-emanak eginez hasten gara. 
Eta abiapuntu lez, gure komu-
nitate bereko kideekin batzea 
izaten da ohikoena. Bikote lin-
guistikoen programak, ostera, 
esparrua zabaltzen laguntzen 
du. Herritarrak eta beste migra-
tzaile batzuk ezagutzen zoaz. 
Adibidez, Julenegaz euskal kul-
turaz ikasteko programan parte 
hartzen dut, baina errumaniarra 
den emakume bategaz ere esku 
hartzen dut, hari gaztelania era-
kutsita. Espazio honek integra-
ziorako tresnak ematen dizkizu; 
bestela, arriskua dago zure ko-
munitatekoekin bakarrik gera-
tzeko. Baina hona etorri gara 
eta gizartean integratzea inpor-
tantea delakoan nago.

Echavarriak esan du euskal kulturaz maiteminduta dagoela. 

"Euskal kulturagaz 
maiteminduta nago"
MARYORY ECHAVARRIA ETA JULEN BENGOA BikOTE LiNGuiSTikOa
Echavarria kolonbiatik Durangora etorri zen orain urte bi. Bengoak euskarara eta 
euskal kulturara hurbiltzen laguntzen dio etorri berriari. Bigarren urtea dute 

"MIGRATZAILEEK 
DITUZTEN OZTOPOAK 
EZ DAUDE GURE 
ERREALITATEAN;  
ASKO NABIL IKASTEN"

A.B. DuraNGO
Durangoko trenbide zaharra 
Bide Berde bihurtzeko lanak 
hasi dituzte. Proiektuaren 1. eta 
3. faseko obrekin hasi dira, Tren-
bide eta Untzillatx kaleen hi-
ri-ingurunean trenbide zaha-
rraren trazadura integratuko 
dutenak. Udalak 118.580 euro 
inbertituko ditu guztira, eta 
lanak otsailean amaitzea au-
rreikusi dute. Bigarren faseko 
lanak  —1,15 milioi euroko au-
rrekontua izango dute—, uda 
ostean hastea gura dute udal 
arduradunek.

Herria zatitu duen trenbidea
Hainbat hamarkadatan herria 
zatitu duen gainazaleko trenbi-
de-trazadura ez da erabiltzen 
2012ko abendutik, lurperatutako 
trena martxan ipini zenetik. 
Joan zen astean hasitako lanek 
herriaren eremu biak batzea 
dute helburu, "hiri-kohesioa 
sustatu eta espazio publikoen 
kalitatea hobetzeko". Mireia El-
koroiribe alkatearen berbetan 
"poztekoa" da lanak egiten hasi 
ahal izatea. Udalak joan zen api-
rilean sinatu zuen lagapen-hi-
tzarmena ETSgaz. Proiektua 

idatzi ondoren, irailean ekin 
zioten lizitazio prozesuari.

Trenbidea ixteko horma zaha-
rra eta geralekuaren zolata ken-
duko dituzte Untzillatx kalean, 
eta espazioa hiri-bilbean integra-
tuko da. Berdegune berri bat 

egingo dute —2.260 metro koa-
drokoa—, hiri-altzari "modernoak" 
ipiniko dituzte eta argiteria pu-
blikoa hobetuko dute, alkateak 
azaldu duenez. Bide Berdeak 
gune zabala eskainiko du oinez-
koentzat eta bizikletentzat.

Trenbidea zena Bide Berde 
bihurtzeko lanak hasi dituzte 
Trenbide eta untzillatx kaleen hiri-ingurunean hasi dituzte 
lanak, trenbide zaharraren trazadura integratzeko

Durangoko udal arduradunek agerraldia egin dute obrak azaltzeko. 

a.B. Durango
Durangoko Udalak martxan 
ipini du Tabirako kirolguneko 
futbol zelaiko argiztapena be-
rrizteko lizitazio prozesua. 
Instalazioak modernizatzea, 
energia eraginkortasuna opti-
mizatzea eta egungo estandarren 
araberako argitasun maila 
bermatzea du helburu udalak.

Gaur egungo proiektoreen 
ordez LED teknologia ipintzea 
aurreikusi du udalak. "Horre-
la, argi-maila igo egingo da eta 
%60ko argi-uniformetasuna 
bermatuko da. Gainera, kontrol 
integraleko sistema bat txer-
tatuko da, piztea urrutitik ku-
deatzeko, argi intentsitatea 
erregulatzeko eta hainbat beha-
rrizanetara egokitutako ager-
tokiak sortzeko", zehaztu zuten. 
Udalak 94.277 euro erabiliko 
ditu lan horiek egiteko.

Udalak datorren abenduaren 
26a baino lehenago esleituko 
du kontratua. Eskaintzarik 
onenak 16 asteko epea izango 
du lanak egiteko.

Udalak argiztapena 
hobetuko du  
Tabirako kirolgunean

a.B. Durango
Durangoko Udalak martxan 
ipini du, hirugarrenez, Otamo-
tzena Auzogunean dagoen ta-
berna alokatzeko eta ustiatzeko 
lizitazio prozesua. Hasieran, 
emakida-kontratuak urtebeteko 
iraupena izango du, eta urtean 
behin luzatu ahal izango da, 
gehienez ere hiru urtez. Horre-
la jakinarazi dute udal ardura-
dunek. Orain dela gutxi berriz-
tu dute taberna eta berehala 
martxan ipintzeko moduan dago 
hornituta.

Hilean, 600 euroko kanona
Tabernaren kudeaketarako es-
leipenak 600 euroko gutxieneko 
kanona izango du, udal ardu-
radunek azaldu dutenez. Inte-
resa dutenek datorren urtarri-
laren 3ra bitartean dute aukera 
euren proposamen ekonomikoak 
aurkezteko. Otamotzena Auzo-
guneak eskatuta egin du hiru-
garren deialdia Durangoko 
Udalak, aurreko biak hutsik 
geratu eta gero.

Otamotzena 
Auzoguneko taberna 
hartzeko deialdia

A. Basauri DuraNGO
Correoseko eraikin zaharra oku-
patu eta lau egunera, Gazte Asan-
bladak ohartazi du Durangoko 
Gaztetxea "arriskuan" dagoela. 
Gazte Asanblada "indartsu" ba-
dago kalean egindako "borroka-
gaitik" dela gogorarazi ondoren, 
Gaztetxearen alde "borrokatzera" 
eta hurrengo egunetan egingo 
dituzten deialdietara batzera 
deitu dute gazteek. Udalak asteon 
jakinarazi du erakina "berehala 
husteko" kautelazko neurriak 
eskatu dituela, eraikuntzaren 
"egoera larriagaitik".

Gazte Asanbladak nabarmen-
du du "egoera zaurgarria" bizi 
dutela, herritarren eta inguruko 
gazte asanbladen babesa "ezin-
bestekoa" dela. Martitzenean 
udaltzaingoa Gaztetxera berta-
ratu zela azaldu dute gazteek. 
"Asanbladako kide bat identifi-
katu zuten, eta sarbide kontrol 
bat ipini. Inori sartzen utziko ez 
diotela azaldu ziguten, eta udalak 
irtenarazte prozedura bide lega-

letik abiatzeko asmoa zuela. 
Bestalde, Mireia Elkoroiribe 
alkateak asanbladakide biren 
aurka salaketa ipini duela jakin 
dugu, eta Gaztetxearen proiek-
tuaren bultzatzaileak izatea ego-
tzi diela", adierazi dute. Taldeak 

salaketa horiek kentzea eta ne-
goziazio mahaiagaz jarraitzea 
eskatu dio udalari. 

"Okupazioa ez da bidea"
Udalak dio okupazioa ez dela 
bidea eta elkarrizketara deitu 

ditu gazteak: "Hasieratik agertu 
gara prest Durangon Gaztetxe 
bat sortzeko mugimendua bul-
tzatzen duten gazteekin berba 
egin eta irtenbide bat bilatzeko". 
Ildo horretan, abenduaren 2an 
batzarra egin zutela azaldu dute: 
"Euren proiektua garatzeko gune 
bat izan dezaten lanean jarraitzea 
erabaki zen bertan. Hala ere, 
gazteek Correoseko eraikin zaha-
rra okupatu dute, alde bakarre-
ko erabakia hartuta". 

Udal arduradunek nabarmen-
du dute Correoseko eraikina 
eraisteko prozesuan dagoela. 
"Ezin da birgaitu, eta, horregai-
tik, ez zaio mantentze-lanik egin. 
Txosten teknikoaren arabera, 
eraikina ez dago inolako erabi-
lerarako baimenduta, eta arris-
kutsua da sartzen denarentzat. 
Arrisku larriak daude. Baran-
datik edo igogailuaren itxi bako 
zulotik jausteko arriskua, tar-
teko. Eraikina berehala hustu 
behar da, segurtasuna berma-
tzeko", argitu dute.

Gazteen interesen alde
Durangon dauden "hutsuneak" 
betetzea eta herriko gazteen 
"interesen alde borrokatzea" du 
helburu Gaztetxeak. Asanbladak 
esan du Correosen eraikin zaha-
rrak 10 gela zabal eta areto lez 
erabili daitekeen espazio zabal 
bat dituela. Bertan, "hainbat 
adarretako proiektua" garatu 
gura dute. Aisialdia, artea, ki-
rola, ikasketak eta lan politikoa 
batu gura dituzte.

Gazte Asanbladak joan zen martitzenean egindako agerraldia. 

Gaztetxea "arriskuan" 
dagoela ohartarazi dute
Durangoko udalak Correoseko eraikin zaharra "berehala husteko" kautelazko 
neurriak eskatu dituela jakin ondoren, Gazte asanbladak negozioazio mahaiagaz 
jarraitzea eta taldeko kide biren aurkako salaketak kentzea exijitu dio udalari

Mireia Elkoroiribe alkatea, Josune Escota zinegotzia eta Jesica Ruiz alkateordea. 

Durangoko gobernu taldeak 
aurrekontua adostu du PPgaz
Durangok ia 43 milioi euroko aurrekontua izango du 
2025ean, EaJk, PSE-EEk eta PPk akordioa lotu ondoren

A.B. DuraNGO
Durangoko gobernu taldeak au-
rrera aterako du 2025erako udal 
aurrekontua. PPren "babesari" 
eskerrak lortuko du, eta "EH Bil-
duk udal kontuak babesteari uko 
egin eta gero", esan dutenez. EAJk 
eta PSE-EEk nabarmendu dute 
"proiektu eta zerbitzu publiko 
garrantzitsuak" garatzeko aukera 
izango dutela ia 43 milioi euroko 
aurrekontuagaz. PPren lau zuzen-
keta onartu dituzte (127.000 euro).

EH Bilduk esan du udal gober-
nuak "beste aukera bat" galdu 
duela "norabide politikoa aldatu" 
eta herritarren "benetako beha-

rrizanei" erantzuteko. Eta argitu 
du PPgaz ados ipinita bateragarria 
ez den "akordio integral" bat 
aurkeztu dutela, "zuzenketetatik 
haratago". Trukean, udal kontuak 
onartzea erraztuko lukete abs-
tentzioagaz. "Azkenean, PPgaz 
akordioa lotzea erabaki dute", 
gaineratu du talde subiranistak. 
Uri Buru Batzarrak "ulertezina" 
deritzo EH Bilduren jokaerari. 
"Ekarpenak guztiz jasotzen zituen 
akordioa alboratu du, erakutsita 
gurago duela estrategia politi-
koari eutsi herritarren interesak 
eta proiektuak lehenetsi beha-
rrean", esan du EAJk.

A.B. DuraNGO
'Ibiltari' martxa solidarioak hi-
rugarren aldia egingo du dome-
kan. Durangoko San Jose Jesui-
tak ikastetxeak eta Alboan go-
bernuz kanpoko erakundeak 
bultzaturiko ekimena da eta 
Valentziako hondamendian eta 
Libanoko bonbardaketetan kal-
teturikoei lagundu gura diete 
oraingo honetan.

Zazpi kilometroko martxa 
izango da eta Ezkurdin hasiko 
da, 11:00etan. San Andres auzo-
ra igo, Larrinagatxutik jaitsi, 
eta Ezkurdin amaituko da. Mar-

txa hasi baino ordu erdi lehe-
nago agertzeko eskatu dute 
antolatzaileek, dortsalak banatu 
eta dinamizatzaile bategaz be-
roketa ariketak egiteko. Izen 
ematea ibiltari.alboan.org web-
gunean egin daiteke, 10 euroren 
truke; 12 urtetik beherakoentzat 
5 euro da. Dena dela, egunean 
bertan ere eman daiteke izena. 
Antolatzaileek gogoratu dute 
martxan parte hartu barik ere 
egin daitekeela diru ekarpena, 
webguneko '0 dortsala' aukeraren 
gainean klikatuta. Antolatzaileek 
parte hartzera deitu dute.

'Ibiltari' martxa solidarioa 
egingo dute Durangon, domekan
Baturiko dirua Valentziako hondamendian eta Libanoko 
bonbardaketetan kalteturikoei laguntzera bideratuko dute 

Ekaitz Herrera ZaLDiBar
Zaldibarko Udalak kanpaina 
berri bat ipini du martxan: 
herriko gazteen arreta psiko-
logikoa lagunduko du diruz; 
hain zuzen ere, 16tik 35 urtera 
bitarteko gazteei lagunduko 
diete. Udalak kontsulta bakoi-
tzeko prezioaren %80 hartuko 
du bere gain, saio bakoitzeko 
52 euroko mugagaz. Era berean, 
onuradun bakoitzeko, 10 saio 
lagunduko ditu gehienez. Diru 
laguntzak aurten egindako 
arreta saioengaitik izango dira. 
Edozelan ere, udalak aurrera-
tu du 2025ean jarraipena eman-
go diotela egitasmoari; izan 
ere, datorren urteko aurrekon-

tuari begira diru partida bat 
gorde dute arreta psikologikoa-
gaz laguntzeko. Beste 9.000 euro 
erabiliko ditu helburu horre-
tarako. Eneritz Azpitarte alka-
teak gogoratu duenez, arreta 
psikologikoagaz laguntzeko 
kanpaina "2024ko aurrekontu 
parte hartzaileetan sortu zen". 
Denbora tarte honetan, udala 
"kanpainako oinarriak zehaz-
ten" ibili da. Azpitartek "ga-
rrantzitsua" deritzo "gazteria-
ren buru-osasuna zaintzeari".

Eskaerak eta baldintzak
Gazteek udaleko bulegoetan 
eskatu ditzakete laguntzak, 
baita bide telematikoak erabi-

lita ere, Zaldibarko Udalaren 
web atariaren bitartez (zaldibar.
eus). Eskatzaileek hainbat bal-
dintza bete beharko dute diru 
laguntzak jasotzeko. Hasteko, 
gazteek Zaldibarren erroldatu-
ta egon beharko dute; laguntzak 
norbanako legez, familia-uni-
tate legez edo familia ugari 
legez eskatu ahal izango dira; 
kontsultak psikologia kliniko 
edo sanitarioko espezialistek 
eginikoak izan beharko direla 
iragarri dute. Eskabideak egi-
teko epea urtarrilaren 31n 
agortuko da.

Baldintzen xehetasun guztiak 
Zaldibarko Udalaren atarian 
kontsultatu daitezke.

Arreta psikologikorako 
laguntzak gazteentzat 
Zaldibarko udalak 9.000 euroko diru laguntza prestatu du 16tik 35 urtera bitarteko 
gazteen arreta psikologikoa bultzatzeko. Gazte bakoitzeko hamar saio lagunduko ditu 
gehienez, eta egitasmoari segida emango dio 2025eko udal aurrekontuak baliatuta

Ekaitz Herrera Garai
Garaiko plazak neguko azokaren 
beste edizio bat hartuko du da-
torren domekan, abenduak 22. 
Eskualdeko baserritarrak 
11:00etan hasiko dira produktuak 
saltzen; bisitariek tokiko elika-
gaiak eskuratu ahal izango di-
tuzte: ortuariak, gazta, ogia eta 
edariak, besteak beste. Garaiko 
Udalak eta Urkiola Landa Ga-
rapenak antolatu dute azoka.  

Baserri azokaren 
edizio berri bat 
Garain, hilaren 22an

Baserritarren azokaren edizio bat. 

Ekaitz Herrera DuraNGaLDEa
Urkiola Landa Garapenak egi-
tasmo bi ipini ditu martxan es-
kualdeko elikagaien erosketa 
sustatzeko: batetik, Durangoko 
merkatu plazan erosten dutenek 
100 euroko otzara baten zozketan 
parte hartuko dute zapatuero-za-
patuero, urtea amaitu arte. Bes-
tetik, furgoneta bat eskualdeko 
produktuak saltzen ibili da he-
rririk herri, garai bateko saltzai-
le ibiltarien modura, baserriko 
produktuak herritarrengana 
eramanda. Furgonetak gaur egin-
go du bere azken irteera, Elo-
rriora. Saltoki ibiltaria 13:00ak 
arte egongo da herriko plazaren 
ondoko aparkalekuan. Ekintza 
biek tokiko produktuen salmen-
ta sustatu gura dute, herritarrak 
merkatura joatera bultzatuta eta 
tokiko produktuekiko aurreiri-
tziei erantzunda.Durangoko baserritarren merkatua. 

Sariak zozketan, Durangaldeko 
elikagaiak erosten dituztenentzat
Durangoko merkatu plazan erosten dutenek 100 euroko 
otzara baten zozketan parte hartuko dute zapatuero

A.B. iurrETa
Iurretan arbola landaketa egin-
go dute domekan, abenduaren 
15ean. Maiztegi herri eskolako 
Guraso Elkarteak, Zaldai Men-
di Taldeak eta Iurretako Kofra-
dien Batzordeak bultzatu dute 
ekimena, eta herritarrak parte 
hartzera deitu dituzte. Aita San 
Migel plazan egin dute elkartze-
ko hitzordua, domekan, 09:00etan.

Antolatzaileek azaldu dutenez, 
arbolak Laixiar zelaian landa-
tuko dituzte. 160 zuhaitz landa-
tuko dituzte, gutxi gorabehera 
(gurbitzak, gereziondoak, elorri 

beltzak, makatzak, gaztainondoak 
eta intxaurrondoak). Landaketa 
10:00etan hasiko da, eta, lanak 
amaitu ondoren, luntxa presta-
tuko dute ekimenean parte har-
tu dutenentzat (euria eginez 
gero, San Markoko txokoan 
batuko dira). Ekimenaren bul-
tzatzaileek azaldu dutenez, gura 
duenak bere lanabesak eraman 
ditzake.

Arbola landaketan parte har-
tu gura duenak honako helbide 
elektronikora idaztea eskatu 
dute antolatzaileek: laixiarzelai@
gmail.com.

160 bat arbola landatuko 
dituzte Laixiar zelaian, domekan
Maiztegiko Guraso Elkarteak, Zaldai mendi taldeak eta 
iurretako kofradien Batzordeak antolatu dute jarduera

A.B. DuraNGaLDEa
Mendian dabiltzan ardiek ge-
roago eta eraso gehiago jasaten 
dute txakurrengandik Bizkaian. 
EHNE sindikatuko Alberto Llo-
naren berbetan, geroago eta 
baserritar gehiago joan zaie 
euren animaliei eraso egin die-
telako kexuka. "Herriguneetako 
txakur gehiago joaten da orain 
landa eremuetara, eta ardura-
tuta gaude", azaldu zuten.

Durangaldea ez da salbuespena. 
"Aurten bosgarren aldia da inoren 
txakurrek gure ardiak zauritu 
edo hil dituztena gurean. Azken 
hiru erasoak hile eta erdian 
gertatu dira", kexatu da eskual-
deko baserritar bat. "Arazo ho-
rri era baketsuan aurre egiten 
ahalegindu garen arren, badi-
rudi ez dela nahikoa", gainera-
tu du. Horrelako egoeren aurrean, 
txakurren jabeek "askotan" 
erakutsitako "utzikeria" harri-
duraz hartu duela azpimarratu 
du. "Guri sekulako egonezina 
eragiten digu horrek. Imajinatu 

89 urte dituen amona, erratz 
zahar bat eskuan, ardi baten 
sama txakurraren hortzetatik 
askatzeko. Azken urteotan bost 
bider bizi behar izan dugu ho-
rrelakoren bat!", esan du.

Llonak dio arazoak ez duela 
konponbide erraza: "Txakurra-
ren jabea eta kaltetua ados 

jarriz gero, aseguruagaz kon-
pontzen da arazoa. Hala ere, 
txakur bategaz goazenean non 
gauden jakin behar dugu, eta 
egoeraren arabera zeintzuk 
neurri hartu. Txakurrak heztea 
ezinbestekoa da, baina horien 
jabeek egoeraz jabetu behar 
dute".

Artaldea Mendiola aldean.

Txakurrek ardiei egindako 
erasoak kezka iturri
Landa eremuetan dabiltzan ardiek geroago eta eraso gehiago jasan dituzte 
txakurrengandik Durangaldean azken urteetan. EHNE sindikatuak esan du txakurrak 
heztea ezinbestekoa dela eta txakurren jabeek ere "egoeraz jabetu" behar dutela 

Iazko azoka. OTXANDIOKO UDALA 

Gabonetako azokak 24 ekoizle eta 
14 artisau batuko ditu Otxandion
azoka abenduaren 15ean izango da, plaza nagusian. 
urrezko aizkolari koparen finalak ere jokatuko dira

A.B. OTXaNDiO
Gabonetako azoka egingo dute 
domekan Otxandion. Guztira, 24 
ekoizle eta 14 artisau batuko dira 
plaza nagusian ipiniko dituzten 
erakustokietan. Barazkiak, ogia, 
zukuak, marmelada, gazta... ba-
serriko askotariko produktuak 
erakutsi eta salduko dituzte ber-
tan, 10:00etatik 15:00etara bitar-
tean. Horrez gainera, Aretxaba-
letako Iker Gabilondok garai 
bateko errementarien lana era-
kutsiko du. 

Urrezko Aizkolarien Kopako 
finalerdiak ikusteko aukera ere 
egongo da. Jokin Urretabizkaia 

'Basozabal', Hodei Ezpeleta, Ene-
ko Otaño eta Ibai Soroa arituko 
dira. Saioa 12:00etan hasiko da. 
Era berean, Binakako Aizkolari 
Kopa jokatuko dute, bai gazte 
mailan bai emakumeen mailan: 
Oier Mitxelena eta Aitor Sarale-
gi Isidro Velascoren eta Kimetz 
Alzolaren aurka arituko dira; eta 
Laiene Pikabea eta Oihane Fer-
nandez de Barrena Nerea Soron-
doren eta Irati Astondoaren kon-
tra. Olaia Esnaola eta Udane 
Ostolaza Binakako Harrijasotze 
Kopan lehiatuko dira. Urbiribil 
dultzainero taldeak berotuko du 
jai giroa, eguerdian hasita.



Orrialde honetan, orrialde osoko iragarkia.

A. M. BErriZ
"Zer egin Berrizko nerabeak eta 
jubilatuak elkartzeko?". Iazko 
ikasturtean, Berrizko BHI Insti-
tutuko irakasleak buruari eragi-
ten hasi ziren, ea zelan batu 
itxuraz urruti dauden belaunal-
diak. "Argi genuen institutua 
herriaren parte eta herria erai-
kitzeko beste baliabide bat bihur-
tu behar zela", argitu dute ira-
kasleek. Talde biak batzeko mo-
durik egokiena karta-jokoa zela 
erabaki zuten, tutea hain zuzen 
ere. "Jauzi generazional izugarria 
dago. Hala ere, argi dago alde 
biek badutela zer ikusi eta zer 
ikasi elkarrengandik. Alde biak 
batzeko proiektu erakargarri eta 
erraz bat aurkitzean datza gakoa. 
Gure ikasleek ez dakite karta-jo-
koan, eta nor hobeto jubilatuak 
baino jokoan erakusteko?", pen-
tsatu zuten. Iazko Aste Santura 
bitartean, 4. DBHko ikasleek eta 
dozena bat jubilatuk tute ikasta-
roa hasi zuten, baina esperientzia 
ez zen horretara mugatu. Gerora, 

sendabelarrak aztertu eta iden-
tifikatzeko, eta ukenduak egiteko 
tailerra ere egin zuten. "Alde biek 
guztiz positibotzat hartu dute 
esperientzia", argitu dute. Aur-
tengo ikasturtean, DBHko 3. mai-
lako ikasleak eta ia hogei jubila-

tu tutean ikasten dabiltza. Eta 
txapelketa bat ere antolatu dute; 
abenduaren 16an finalerdiak eta 
finala jokatuko dituzte, Berrizko 
Jubilatuen Elkartean. Jokoak 
belaunaldi bi batu eta gero, lehiak 
ez ditu banatuko.

Jubilatuak eta ikasleak, elkarregaz.

Karta jokoak, nerabe eta 
adinekoen arteko zubi
iazko ikasturtean lez, Berrizko institututik adinekoen eta ikasleen arteko hartu-emana 
sustatu guran dabiltza; tute txapelketa antolatu dute aurten, eta finalaurrekoak eta 
finala abenduaren 16an izango dira, Berrizko Jubilatuen Elkartearen egoitzan

Berrizko azokako artxiboko irudia.

Berriztu sortzaileen azoka 
egingo dute, zapatuan, Berrizen
abenduaren 14an egingo dute azoka, 10:00etatik 
14:30era bitartean, Berrizko probalekuan

A. M. BErriZ
Zapatu goizean, abenduak 14, 
Berriztu Sortzaileen Azokaren 
beste edizio bat egingo dute 
Berrizen, 10:00etatik 14:30era. 
Sortzaileen lanak ezagutaraz-
teko antolatzen dute azoka hau. 
"Azokagaz, euren lanak eta 
proposamenak herritarren ar-
tean ezagutarazteko aukera 
eman gura diegu Berrizko sor-
tzaileei, euren ogibidea izan 
zein ez", azaldu dute antola-
tzaileek. Aurtengo edizio ho-
netan, hamabi sortzailek parte 
hartuko dute Berriztu azokan. 
"Aurreko urteetan Berriztu 

azokan izan dugun parte hartzea 
baino handiagoa izango da aur-
tengoa", argitu dute. 10:30etik 
aurrera, Usue Egia ilustratzai-
le durangarrak ere parte har-
tuko du, eta, ondoren, 13:00etan, 
Amaia Santamariak eta Jokin 
Otsoak zuzeneko musika ema-
naldia egingo dute. Bestelakoan, 
musikagaz girotuko dute gunea. 
"Sortzaileek elkar ezagutzea 
ere gura dugu, euren lanak 
herritarrei erakusteko aukera 
edukitzeaz gainera", azaldu 
dute antolatzaileek. Berrizko 
Udalak babestu egin du ekime-
na. 

A. M. ZOrNOTZa
Zornotzan, autokarabanentza-
ko hamar plaza eta oinarrizko 
zerbitzuak izango dituen apar-
kalekua eraikitzen hasi dira 
Larrea auzoan. Obrak, oina-
rrizko zerbitzuen instalazioa 
barne, 2025eko udaberrirako 
amaitzea aurreikusten dute. 
Zornotzako Udalaren esanetan, 
autokarabanen turismoaren 
gorakadari erantzuna emateko 
diseinatu dute aparkalekua. 
Iraupen laburreko egonaldie-
tarako egokituko dute eta guz-
tiz irisgarria izango da; horrez 

gainera, berdegunez inguratu-
riko atsedengune bat ere au-
rreikusten dute, ingurune lasaia 
eskaintzeko asmoz. Udalak 
aurreikusten duen inbertsioa 
100.000 euro ingurukoa da.

Bestalde, Zornotzako Udalak 
Amorebonoak aprobetxatzeko 
azken egunak direla gogoratu 
du ohar baten bitartez: "Kan-
paina abenduaren 20an amai-
tuko da eta dagoeneko bonurik 
gehienak erabili diren arren, 
oraindino eskuragarri daudenak 
erabiltzeko dei egiten diegu 
herritarrei".

Larreako autokarabanentzako 
aparkalekua eraikitzen hasi dira
Zornotzako Larrea auzoan hasi dira autokarabanentzako 
aparkalekurako lanak; 10 plaza izango ditu

A. M.  ELOrriO
Arriolak 22 urte daramatza Elo-
rrioko Udalaren babesagaz 'Es-
kolatik antzokira' programa sus-
tatzen; udalak, ohar baten bitar-
tez, aurten 900 bat ikaslek parte 
hartu dutela jakinarazi du. Eus-
karazko hiru antzezlan eskaintzen 
dituzte ikasturte bakoitzean, 
adinaren arabera banatuta. Aur-
ten, Kontukantari 3, zimurren 
artean kontukantari (4tik 7 urte-
ra artekoentzat), Mundua pitza-
tuta dago, baina hantxe gabiltza 
oinez (8tik 11 urtera artekoentzat) 
eta Miñan (12tik 16 urtera arte-
koentzat) obrak taularatu dituzte. 
"3tik 9 urtera arteko umeek an-
tzerkira eta zinemara joateko 
ohitura dute, etxekoekin zein 
lagunekin, baina hortik aurrera-
koak, 25-30 urte bitartekoak, oso 
bakanetan joaten dira", azaldu 
dute udal ordezkariek.'Zimurren artean kontukantari'.

900 ikaslek parte hartu dute 
'Eskolatik antzokira'-n
Gazteak antzerkira eta euskarara erakartzeko helburua 
duen kanpaina arrakastatsua izan da, beste behin ere

OSASUN GIDA

Podologia
PSE: 214/06

Fisioterapia
PSE: 57/16

Fisioterapia
PSE: 119/13

Optometria
PSE: 162/13

Proktologia

Uzki eta zoru-pelbikoko 
patologien tratamendua

Mikeldi Kalea, 13, 48200

Durango, Bizkaia

(MAM Zentroa)

674 322 360 / 747 474 699
info@proktos.clinic

PSE: 16/22

PsikologiaNaturopatia eta 
Homeopatia

HOMEOPATIA · NATUROPATIA

OSASUN INTEGRALA

Umeak - Helduak - Nagusiak

Ordua hartzeko: 

946 204 218

Txanporta Plaza, behea - Abadiño

www.aurorahomeopata.eus

Odontologia
PSE: 145/13

Odontologia
PSE: 26/22

J.D. aTXONDO
Domeka honetan bigarren es-
kuko eta truke azoka egingo 
dute Arrazolan, Amillena Ben-
tako kideek antolatuta.

Azoka 11:30etik 15:00etara 
izango da eta antolatzaileek 
bertan parte hartzeko deia egin 
diete herritarrei. Azokaren 
ondoren, baba-jana egingo dute, 
Arrazolan bertan. Bazkarira 
joan gura dutenek aurrez izena 
eman beharko dute, 946 278 907 
telefono zenbakira deituta. Gaur 
—abenduak 13— da azken egu-
na baba-janean izena emateko.

Bigarren eskuko eta truke 
azokaz gainera, Amillena Ben-
tako kideek beste hainbat eki-
men antolatu dute astean zehar 
egiteko, aurretik izena eman 
dutenentzat. Sukaldea kolekti-
bizatzeko tailerragaz hasi zuten 
astea, eta piper beteak presta-
tu zituzten bertan. Gaurko, 
Salseo gaua antolatu dutela 
iragarri dute.  

Bigarren 
eskuko eta 
truke azoka, 
etzi, Arrazolan
amillena Bentako kideek 
antolatu dute ekimena. 
azokaren ondoren, 
baba-jana egingo dute

J.D. MaÑaria
Mañariko abenduko agendaren 
barruan hainbat ekimen dago 
herritarren gozagarri. Eureta-
riko batean WhatsApp mezula-
ritza aplikazioa erabiltzen ikas-
teko ikastaroa antolatu dute. 
Ikastaroa abenduaren 18tik 20ra 
izango da, datorren asteko eguaz-
tenetik barikura. Ordutegia 
11:00etatik 13:00etara da eta li-
burutegian emango dute. Ikas-
taroa euskaraz izango da. Izen 
ematea udaletxean egin daiteke. 

Asteon beste ikastaro bat hasi 
da eta datorren martitzenera 
arte iraungo du. Kasu honetan, 
Android sistema eragileagaz lan 
egiten duten gailuetan trebatzen 
dabiltza parte hartzaileak.

WhatsAppari etekina 
ateratzen ikasteko 
ikastaroa Mañarian

Gabonetako argiak Axpen.

Atxondoko Udalak Gabonetako 
argi berriak ipini ditu aurten
Gabonetako argiei ikutu berri eta berezi bat emanez, 
herriko elementu esanguratsuak argiztatu dituzte 

J.D. aTXONDO
Aurten, Atxondoko Udalak bes-
te ikutu bat eman dio Gabone-
tako argiztapenari, eta udalerria 
osatzen duten Apatamonasterio, 
Arrazola, Axpe eta Santixako 
elementu adierazgarriak apain-
tzeko apustua egin dute.

Askotariko elementuak
Aurten arte kaleak ohiko gir-
landekin apaindu dituzte, baina 
aurten espazio enblematikoak 
nabarmentzea erabaki dute, hala 
nola Axpeko frontoiaren aurre-
ko zuhaitz handia, Santixako 
ermitaren aurreko parkean da-

goen zuhaitz ilara eta Apatako 
biribilgunea. Hirugarren horre-
tan, gorantz doan argi-kono 
batek efektu ikusgarria sortzen 
du herriaren sarreran. Argizta-
penokin, herriaren ikuspegi 
berri bat emateaz batera, auzo 
bakoitzeko zenbait gune eta ele-
mentu nabarmen balioetsiko 
dituzte.

Udal arduradunek jakinarazi 
dutenez, aurten alokatu egin 
dituzte argiak, eta enpresa batek 
ipini ditu herrian zehar. Eki-
menak harrera ona badu, hu-
rrengo urteei begira argia eros-
tea baloratuko dute.

J.D. iZurTZa
ETBko Herri txiki, infernu han-
di telebista saioak Durangalde-
ko hainbat herri bisitatu du 
azken urteetan, eta baliteke 
hurrengo bisita Izurtzara izatea. 
Proposamena egin dute behinik 
behin. Argitu dute zortzi bat 
lagun beharko dituztela saioan 
parte hartzeko. Interesa dutenek 
Izurtzako tabernan, gasolindegian 
eta udaletxean egongo diren ze-
rrendetan eman ditzakete izena 
eta kontaktua. Gero, programa-
ko kideak ipiniko lirateke eure-
kin hartu-emanetan. Hala jaki-

narazi du Izurtzako Udalak 
bando batean. Lehenengo, Izur-
tzako herritarrekin grabazioak 
egingo lituzkete, eta behin horiek 
eginda, emanaldi bat egingo lu-
kete herrian, Mikel Pagadik eta 
Miren Nogalesek aurkeztuta.

Durangaldean, Zaldibar, Iu-
rreta, Berriz, Mallabia, Maña-
ria, Atxondo, Otxandio, Elorrio 
eta Abadiño herrietan, eta 
Zornotzako Etxano eta Duran-
goko Tabira auzoetan egin 
dituzte grabazioak. Hau da, 
Izurtza eta Garai herriak bai-
no ez dira falta.

'Herri txiki, infernu handi' saioa 
egiteko proposamena Izurtzari
Parte hartzeko interesa dutenek gasolindegian edo 
tabernan dauden zerrendetan eman dezakete izena

M. Zuazubiskar aBaDiÑO
Egoera zaurgarrian dauden he-
rritarrei laguntzeko asmoz, 
Abadiñoko Udalak bonu sozialak 
kaleratu ditu. Bonu hauen asmoa 
herritarrei igerilekuko eta kul-
tur ekitaldietako zerbitzuak 
erabili ahal izateko laguntza 
ematea da. "Udal gobernua lanean 
dabil legegintzaldi osoan inor 
atzean geratu ez dadin, eta bonu 
sozialak bide horretan lagun-
tzeko sortu ditugu", azaldu dute. 
Bonu sozial hauek abenduaren 
31ra bitartean eskatu daitezke. 

Onuradun bakoitzak urtean 
bonu bat jasoko du eta honek 
sarbidea emango dio bai Aba-
diñoko igerilekura eta baita 
sarbide mota hori aurreikusita 
daukaten kultur ekitaldietara 
ere. Bonuak pertsonalak izango 
dira eta urtebeteko iraupena 
izango dute. Bonu sozialak Abadiñoko kiroldegian ere erabili ahal izango dira. 

Abenduaren 31ra arte bonu 
sozialak eskatzeko aukera
Bonuak egoera zaurgarrian dauden abadiñarrentzat 
dira. Bonuak eskatu egin beharko dira

Alfredo Baeschlin kalea.

Ibilgailuen matrikulak irakurtzeko 
gailuak ipiniko dituzte Abadiñon
Herriko hiru gunetan ipiniko dituzte gailuak. "Oinezkoen 
segurtasuna bermatzea da helburua", dio udalak

M.Zuazubiskar aBaDiÑO
Abadiñoko Udalak lehiaketa 
publikora atera du ibilgailuen 
matrikulak irakurtzeko balioko 
duen zerbitzuaren kudeaketa. 
Udaletik jakinarazi dutenez, 
trafiko ordenantzen aldaketetan 
herrigunetik 3,5 tonatik gorako 
kamioiak igarotzea debekatzea 
eta Zeletabe eta Txinurrisolo 
kaleetan ordu jakin batzuetan 
eta ibilgailu jakin batzuek era-
biltzea arautu dute. Beraz, gune 
horietan segurtasuna hobetzeko,  
matrikulak irakurtzen dituzten 
gailuak ipiniko dituzte. 

Alde batetik, maiatzeko herri 
galdeketan herritarrek Zeleta-
be kalea ordu jakin batzuetan 
zabaltzearen alde egin zutela 
azaldu dute udaletik. Eta, bes-
tetik, Txinurrisoloko auzoki-
deekin eta jarduera ekonomikoa 
bertan egiten duten merkata-
riekin berba egin eta gero, ibil-
gailuak ordu jakin batzuetan 

eta beharrizan jakin batzuen-
gaitik etxeko atarietaraino joa-
tea adostu zutela, haientzat 
premiazkoa zelako.

Era berean, Zelaieta-Muntsa-
ratz zeharbidetik kamioi astunak 
igarotzea debekatuta dagoela 
jakinarazi dute, eta horien 
joan-etorria kontrolatzeko ere 
instalatuko dituztela gailuak. 
Abadiñoko Udalak prentsa oha-
rrean azaldu duenez, inguruko 
enpresetan sartu-irtenak egin 
behar dituzten ibilgailu astunak 
baino ezingo dira Zelaieta-Mun-
tsaratz errepidetik pasatu. 

Gailuaren nondik norakoak
Matrikulak irakurtzeko gailuen 
funtzionamenduari dagokionez, 
erraza izango dela esan dute. 
Gailuak matrikulak baino ez 
dituzte irakurriko, eta gune eta 
ordutegi zehatz horietan egon 
ezin daitezkeen ibilgailuak an-
tzemango ditu.

M.Zuazubiskar MaLLaBia
Mallabiko 7 Pago mendi laster-
ketak estreinaldi ezin hobea izan 
zuen. Iazkoa lehenengo aldia izan 
zen, maiatzean egin zuten, eta 
270 korrikalarik parte hartu zu-
ten bertan. Giro sanoa eta kirol-
tasuna izan ziren nagusi. 

Proba bi egin zituzten, luzea 
eta laburra. Proba luzean, Irazu 
Aranburu mallabitarrak iraba-
zi zuen mutiletan, eta Andrea 
Garai arabarrak nesketan. Pro-
ba laburrean, Aitor Hernandez 
ermuarra nagusitu zen mutile-
tan, eta Garazi Sampedro atxon-
darra nesketan.

Bigarren ediziorako prest
Urte amaieragaz batera, 7 Pago 
Mendi lasterketako antolatzaileek 
datorren urteko edizioa noiz 
izango den iragarri dute: maia-
tzaren 17an.7 Pago lasterketaren aurreko edizioa. LUCIA MERUELO

Maiatzaren 17an 7 Pago Mendi 
probaren bigarren edizioa
Mallabiko mendi lasterketako antolatzaileek jakinarazi 
dute aurrerago berri gehiago iragarriko dutela

Datu objektiboak

2025erako aurrekontuak negozia-
tzen ari gara. Aurrekontuak Uda-
laren oinarrizko tresna dira.

Jakin badakigu aurtengo aurre-
kontuak zorrotzak direla, baina 
argi genuen lehenengo beharra 
zela pertsonak erdigunean dauden 
eremuak egoera onean edukitzea. 
Eta hori da egin duguna. Hona 
hemen hori islatzen duten datu 
batzuk: adinekoentzako aurre-
kontua %24,69 handitu dugu, auzo 
gehiagotan zerbitzu gehiago eta 
hobeak eskainiz; berdintasunean 
%13,18 igo dugu prebentzioa indar-
tuz eta berdintasunarekin lotu-
tako jardueretarako diru lagun-
tzekin; gizarte-ekintzako aurre-
kontua %10,21 haziko da, arlo 
horretan pertsona bat gehiago 
kontratatuko baita, eta %10,11 
gehiago bideratuko da kontrata-
ziora eta enplegua sustatzeko 
udal-enplegu planera. Orokorrean, 
diru laguntzek igoera nabarmena 
izango dute arlo gehienetan. Segur-
tasuna ere oso garrantzitsua da 
guretzat; horregatik, berriro igo 
dugu aurrekontua, %7,72, hain 
zuzen ere.

Proiektu eta obrei dagokienez, 
merkatu plaza berritu eta Tabi-
rako aldagelen proiektua martxan 
jarriko da, Antso Estegizko obra-
ren bigarren fasearen hasierare-
kin eta Aramotz Berrituren 
amaierarekin batera. Eta ez dugu 
etxebizitzaren gaia ahazten, izan 
ere, urte askotan alokairu sozia-
leko etxebizitzarik eskura jarri 
gabe egon ondoren, aurten, azke-
nean, 16 etxebizitza berri izango 
ditugu. Bakoitzak atera ditzala 
bere ondorioak.

POLiTikaN

JESICA RUIZ PEREZ
PSE-EE

40 Minutu Rock 
aurkeztuta
Aurkeztu dute 40 Minutu Rock 
jaialdiko kartela. Otsailaren 
15ean izango da eta sarrerak 
salgai daude. Nakar, Anestesia, 
Süne, Tatta&Denso, Toc, Añube, 
La Txama, Pinpilinpussies, Du-
pla, Kaleko Urdangak, Chuleria 
Joder, Sukena, La inquisición, 
Fito Skins, Maruxak, DJ Pezon, 
Pelma & Luis Selektorrak, Ga-
nibet eta DJ Elepunto taldeek 
parte hartuko dute. 40 MINUTU ROCK

DuraNGO Zapatuan, abenduak 14, Naiz Market azokaren XII. edizioa 
egingo dute Durangon, Ezkurdin. Bertan, 30 bat postu egongo dira 
eta honako hauek dira parte hartuko duten artisau eta sortzailee-
tariko batzuk: Prima Natura, Arima, Halo, Mxuk, Amaya artisau-
tza, Kebora, Mi Risa Al Viento, Blooming from Silence, Txiki bitxiak, 
Sinergias Kármicas, Sara Nájera, Mónica Alonso, Bitxik Kool eta 
GURA.

Naiz Market zapatu honetan Durangon

DuraNGaLDEa aSTEON

DuraNGO Durangoko L'atelier dantza eskolak bost sari lortu zituen 
abenduaren 5ean Marbellan jokatutako Duende Sariketan. Haue-
txek, hain zuzen ere: Dantza eskolarik onenaren saria, dantza 
klasiko eta garaikideko eskolarik onena, dantza garaikideko ko-
reografiraik onena (Leire Cotoré), dantza garaikideko dantzaririk 
onena (Markel Sever) eta dantzari gazterik onena (Mara Uriguen).

Bost 'Duende sari' L'atelier dantza eskolarentzat

L'ATELIER

ZOrNOTZa Abenduaren 14an, Andramari Zornotzako ikastolak Ne-
guko Azoka egingo du udaletxe plazan. Bertaratzen den edozein 
herritarrek garaiko produktuak izango ditu erosgai ikasleek 
atondutako mahaietan. 11:00etatik 11:30era bertako produktuen 
erakusketa egongo da, eta 11:30etik 13:00etara produktuen sal-
menta. 

Neguko azoka Andramariko ikasleen eskutik
ANDRAMARI IKASTOLA

Zure gutuna helarazteko helbidea: Bixente Kapanaga 9 - Iurreta 
DATUOK BARIK EZ DA GUTUNIK ARGITARATUKO: 

• Izen-abizenak • telefonoa • helbidea • Nortasun Agiriaren zenbakia 

Alderdi, elkarte edo taldeko iritziak kide baten izenean sinatuta eta ANBOTOren irizpideen ara-
bera zuzenduta publikatuko dira. Bidalitako testuak ezingo du 1.500 karaktere baino gehiago 

izan (tarteak barne). 

GuTuNak

Idatzi zure gutuna eta bidali!

ABADIÑO

ABENDUAK 14
Egunean zehar, Gabon kantak 
De Norte a Sur Taldearen 
eskutik. Abadiñoko kaleetan.

ABENDUAK 15
19:00 Antzerkia: ‘No hay ladrón 
que por bien no venga’. Errota 
Kultur Etxean.

ABENDUAK 18
17:00 Ipuin kontalaria. Maite 
Franko. Udal Mediatekan.

ABENDUAK 20
17:00 ‘Giro tropikala’. Potxin eta 
Patxin. Traña-Matienako frontoian.

17:00 Euskal mitologiari 
buruzko tailerrak. Traña-
Matienako frontoian.

ABENDUAK 21
10:00 Open kickboxing. 
Probalekuan.

11:00-15:00 Neguko azoka. 
Traña plazan. Euria eginez gero, 
Eskolako aterpean (Traña-Matiena)

16:30-18:30 Ur puzgarriak. Udal 
igerilekuetan.

18:00 Erromeria: Aiko Taldea. 
Traña plazan.

ABENDUAK 22
10:00-13:30 Gabonetako xake 
txapelketa. Traña-Matienako 
frontoian.

11:30 Gabonetako lasterketa. 
Muntsaratzen.

ABENDUAK 24
9:00 Astxikira igoera. Txanporta 
plazan.

17:00 Olentzero eta Mari 
Domingiren kalejira. Traña-
Matienan, Muntsaratzen eta 
Txanportan.

Muntsaratzera heltzean 
txokolatada.

ABENDUAK 26
17:00 Pantxintxiketan: Urtaroen 
bidaia. Errota Kultur Etxean.

ABENDUAK 27, 28 
ETA 29

11:30-13:30 / 16:00-20:00 
Umeen Gabonetako Jolaslekua. 

0-9 urte probalekuan. 10 
urtetik aurrera, Traña-Matienako 
frontoian.

ABENDUAK 28-29
10:00-12:30 / 16:00-18:30 
Abadiño Cup IX. Astola futbol 
zelaian.

ABENDUAK 27
19:30 Gabonetako kontzertua. 
Raúl del Toro (organoa) eta 
Javier Lecumberri (oboea).  
San Trokaz Elizan.

ABENDUAK 30
17:30 Txokolatada eta jolasak. 
Traña plazan.

URTARRILAK 3
18:00 CTM Traña-Matienako 
frontoian.

URTARRILAK 4
18:00 ONE musikala (ArteOn 
Laudio). Errota Kultur Etxean. 
 

URTARRILAK 5
18:00 - 20:00 Erregeen 
kabalkada. Muntsaratzen, 
Zelaietan eta Traña-Matienan.

ATXONDO

ABENDUAK 20
Jolasak eta txokolatea

ABENDUAK 27
Jokai, euskal mitologian 
oinarritutako egur jokoak.

BERRIZ

ABENDUAK 24
09:30 Olentzero eta Mari 
Domingi, Olakueta plazan 
auzoetara joateko.

17:30 Olentzero eta Mari 
Domingi, udaletxetik.

ABENDUAK 27
21:00 ‘Futbolistok’ Zuhaitz 
Gurrutxagagaz, Berrizko Kultur 
Etxean.

GABONAK 
2024

ABENDUAK 28
12:15 ‘Pedro Alabazan’ 
gabonetako abenturak, Berrizko 
Kultur Etxean.

19:00 Valentin Lasuenen 
omenezko kontzertua, San Juan 
Ebanjelariaren elizan.

ABENDUAK 30
10:00-12:00 Buruhandiak 
egiteko tailerra (10 urtetik 
aurrera), Olakueta plazan (euria 
eginez gero, probalekuan).

12:00-14:00 Buruhandiak 
egiteko tailerra (6-9 urtekoak), 
Olakueta plazan.

URTARRILAK 2
11:00-13:00 3D puzzleak eta 
inpresioa, Olakueta plazan (euria 
eginez gero, probalekuan).

URTARRILAK 3
12:00-13:30 / 16:00-19:00 
Gabonetako haur parkea, 
Olakueta frontoian.

URTARRILAK 5

17:30 Erregeen kabalkada, 
Komentutik Olakueta plazaraino.

DURANGO

ABENDUAK 20
Ihes-jokoa: Montevideo eta 
Durangoren arteko senidetza.
Turismo Bulegoan, abenduaren 
20an hasita.

21:00 Kontzertua: Hamaika 
ikusteko jaioak + Reder + 
Alerta. Plateruena kultur aterpean.

ABENDUAK 21
Izotz Pista. Landako Gunean. 
(abenduaren 21etik urtarrilaren 
6ra bitartean).

12:30 Suk-Aldatu sukaldaritza 
tailerra. Gabonetako mokadu 
bereziak Saltsanen eskutik. 
Merkatu Plazan.

Gabon Jaia. Andra Mariko elizpean.

10:00-20:00 Azoka.

17:00-19:00 Haur tailerrak eta 
jolasak. 

19:00 Ospakizuna Andra Mariko 
basilikan. (Ant.: Inurri Skaut 
Taldea).

12:00-14:00 Kalejira. Ibilbidea: 
Plateruen Plaza, Ezkurdi, Andra 
Mariko elizpea, Alde Zaharra. (Ant.: 
Durangoko Orfeoia).

19:00 Kontzertua. San Agustin 
kulturgunean. (Ant.: Tabira 
Musika Banda).

Gabon jaia. Madalena auzoan. 
17:00 Txokolatea. 
17:15 Aurpegi margoketa eta DJ 
show 
18:30 Kriskitin Dantza Eskola. 
Partaideak. Trikitixa. 
19:30 Karaokea 
20:00 Otzara baten zozketa 
21:00 Gabon zaharretako kanpai 
hotsak. 
21:15 DJa. (Ant.: Auzo Alai 
elkartea).

ABENDUAK 22
13:00 Gabonetako Txistu 
Kontzertua. Durangaldeko 
txistulariak, abeslariak, hari, 
metal, pianista eta trikitilaria. 
San Frantsizko Elizan.(Ant.: 
Jaizale Durangaldeko txistulari 
elkartea).

19:30 Kontzertua: Matías 
Sagreras (organoa) eta Juan 
Ignacio Emme (biolontxeloa). 
San Frantsizko elizan.(Ant.: 
Arandoño kultur elkartea).

ABENDUAK 22  
ETA 23

11:00-21:00 Artisautza Azoka. 
Andra Mariko elizpean. (Ant.: Eixu 
artisautza elkartea).

ABENDUAK 23  
ETA 26

11:30-13:30 / 17:00-20:00 
Bertako merkataritzaren sariak. 
Kale antzerki batek girotuta eta 
erruleta baten bidez, zuzeneko 
sariak irabazteko aukera 
herriko saltokietako erosketa 
tiketak aurkeztuta. Andra Mariko 
elizpean. (Ant.: Dendak Bai 
merkataritza elkartea).

ABENDUAK 24
18:30 Olentzero eta Mari 
Domingi kalejira: Kriskitin 
Dantza Taldea, Tronperri Dantza 
Taldea, Txoritxu Alai Dantza 
Taldea, Inurri Eskaut Taldea, 
Tabira Musika Banda, B. Ertzilla 
Musika Banda eta Txistulariak, 

Jaizale Txistu Taldea, Durangoko 
Orfeoia, Ekuadorreko Virgen del 
Cisne, Herria Auzo Elkartea eta 
Madalenako Auzo Alai. Ibilbidea: 
Institutua, F. J. Zumarraga → Ermodo 
kalea Zumalakarregi kalea Ezkurdiko 
kioskoa. (Euria bada, Landako 
Gunean).

ABENDUAK 26
11:30 Jolas Eguna: Joko 
Erraldoiak. Tabira auzoan. 
(Laguntzailea: Tabira auzo 
elkartea).

16:00 / 19:00 ‘Ostirala iritsi da!’ 
(Pirritx, Porrotx eta Marimotots) 
umeentzako ikuskizuna. 
Landako Gunean. Sarrerak 5 
euroan salgai, abenduaren 17tik 
aurrera, Durangoko Arte eta 
Historia Museoan.

ABENDUAK 27
17:00 Jolas Eguna: Talo 
Tailerra. Muruetatorre auzoan. 
(Laguntzailea: Muruetatorre 
auzo elkartea).

ABENDUAK 28
12:30 Durango Kantari: Egundo i 
Taldea. Andra Mariko elizpean.

19:00 Dantzaro: Lorratz taldea. 
Andra Mariko elizpean.

ABENDUAK 28, 29 
ETA 30

10:30-14:00 / 16:30-20:00 
Gabonetako Haur Parkea. 
Landako Gunean (umeak doan, 
helduak euro 1).

ABENDUAK 31
12:00 Jolas Eguna: Kanpaikada 
txiki. San Fausto auzoan. 
(Laguntzailea: Centro Social 
San Fausto).

URTARRILAK 2, 3 
ETA 4

10:30-14:00 / 16:30-20:00 
Gabonetako Haur Parkea. 
Landako Gunean (umeak doan, 
helduek euro 1).

URTARRILAK 5
18:45 Errege Magoen 
kabalkada. Ibilbidea: Frai Juan 
Zumarraga →  
19:15 Ezkurdi → 

19:35 Udaletxe plaza (geraldia) 
20:15 Andra Maria (Belen 
biziduna)  
21:15 San Fausto. (Antolatzailea. 
Congregaciones Marianas).

URTARRILAK 6
13:00 JAEDen zozketa 
benefikoa. Andra Mariko elizpean. 
Saritutako zenbakiak Andra 
Marian eta www.jaed.es web-
ean ikusgai.

ELORRIO

ABENDUAK 20
09:30 Herriko eskolako umeen 
Santamas azoka, plazan.

ABENDUAK 22
10:00 Bigarren eskuko azoka, 
Berrio-otxoa kalean.

17:00 ‘La crisis de la 
imaginación’ antzerki-dantza 
ikuskizun familiarra, Arriolan.

 

ABENDUAK 24
10:00-13:00 puzgarriak 
kiroldegiko igerilekuan.

10:30-15:00 VI. Gabonetako 
artisau eta sortzaileen azoka 
plazan.

18:00 Olentzero eta Mari 
Domingi elizpean.

ABENDUAK 25
11:30 Meza Basilikako 
koruagaz Basilikan.

ABENDUAK 26,  
27, 28

11:30 / 16:30-19:30 haur 
parkea.

ABENDUAK 29
11:30 Umeen Santxibiri

12:30 Helduen Santxibiri

ABENDUAK 31
09:00 Erdellagaz mendira, 

Atxaurrutxagane eta Gongetara.

URTARRILAK 1
09:00 Erdellara irteera

URTARRILAK 2, 3 
ETA 4

11:30-13:30 / 16:30-19:30 Haur 
parkea.

URTARRILAK 5
18:30 Errege Magoen etorrera 
elizpean.

GARAI

ABENDUAREN  
20TIK AURRERA

Olentzerori eta Mari Domingiri 
eskutitzak uzteko kaxa egongo 
da udaletxeko atarian.

ABENDUAK 20
19:00 Gabonetako kontzertua 
Elizabarrin

ABENDUAK 21
18:00 Kantu Lagun ekitaldia 
Gabon kantekin.

ABENDUAK 22
11:00 Gabonetako azoka

ABENDUAK 24
10:00 Olentzero eta Mari 
Domingi auzoz-auzo. 

17:00 Olentzero eta Mari 
Domingi plazan

ABENDUAK 21-29
Marrazki lehiaketa. Udaletxeko 
atarian kaxa bat egongo da 
marrazkiak bertan uzteko. 
Marrazkien atzean egilearen 
gatxizena eta adina ipini behar 
dira. Horrez gainera, kartazal 
bat utzi beharko da kanpoan 
gatxizena idatzita, eta barruan 
izen-abizenak, adina eta 
telefono zenbakia ipinita.

ABENDUAK 29
17:00 Umeentzako filma eta 

merendola kultur etxean.

ABENDUAK 31
10:00 Arakaldora igoera 
plazatik hasita. Amaieran, 
kopaua.

IURRETA

ABENDUAK 13
Gabonetako tailerretan izena 
emateko azken eguna. Txiki 
Chef Gabonetako Errezeta 
Bereziak tailerrak urtarrilaren 
2an eta 3an izango dira.

Gutun eta postalen lehiaketara 
lanak aurkezteko azken eguna.

09:00-12:30/16:30-19:30 
Elkartasun Azoka.

ABENDUAK 17  
ETA 19

20:00 Abenduko Koplen 
entseguak.

ABENDUAK 20
‘Olentzerori gutunak’. 
Eskolaumeek euren gutunak 
eramango dituzte Ibarretxe 
kultur etxera. Gainera, eskolekin 
hitzartuta, magia eta txotxongilo 
saioak antolatu dituzte:

10:15 ‘Erreka Mari’ txotxongilo 
saioa Rosa Maria Martinezen 
eskutik (2-3 urte).

10:45 ‘Erreka Mari’ txotxongilo 
saioa Rosa Maria Martinezen 
eskutik (4-5 urte).

11:00 ‘Zur eta Lur’ magia 
ikuskizuna Imanol Ituiño 
magoaren eskutik (LHko 1. 
mailatik 4. mailara).

17:30 I. Gabonetako Olaburu 

Pilota Txapelketa. Kepa 
Arroitajauregi frontoian.

19:00 ‘Piel de hombre’ (Virginia 
Imaz) helduentzako ipuin 
kontaketa saioa. Ibarretxe kultur 
etxean. Sarrera gonbidapenagaz.

ABENDUAK 23
10:00 Abendu koplak. Aita San 
Migel plazatik irtenda.

ABENDUAK 24
12:00 Olentzerori eta Mari 
Domingiri harrera. Aita San 
Migel plazan. Ondoren, kalejira 
trikitilariek alaituta herrian 
zehar. Zatoz baserritar jantzita!

ABENDUAK 27
11:30 ‘Ipuin bat kantu bat’ (Lur 
Korta) ipuin kontaketa (3-5 
urte). Ibarretxe kultur etxean. 
Sarrera gonbidapenagaz.

12:00 ‘Ipuin bat kantu bat’ (Lur 
Korta) ipuin kontaketa (6 urtetik 
gorakoak). Ibarretxe kultur etxean. 
Sarrera gonbidapenagaz.

ABENDUAK 26, 27 
ETA 28

17:00-20:00 Gabonetako Haur 
Parkea: ludoteka, puzgarriak, 
jolasak eta tailerrak. Kepa 
Arroitajauregi frontoian.

ABENDUAK 27,29 
ETA 30

11:30-13:30 / 17:00-20:00 
‘Gabonetan, erosi Iurretan eta 
irabazi opariak’. Erruleta baten 
bidez, zuzeneko askotariko 
sariak herriko merkataritzan eta 
ostalaritzan abenduaren 12tik 
20ra bitarteko erosketa tiketak 
(gutxienez 10 eurokoak izan 
behar dira) aurkezten dituzten 

herritarren artean. Gabonetako 
otzaren zozketan parte hartzeko 
aukera egongo da. Bixente 
Kapanagako biribilgunean.

URTARRILAK 1
09:30 Urte Barri Eguneko Igoera 
Gallandara. Taldean igotzeko, 
Iurretako plazan.

11:00 Tontorrean ohiko 
argazkia. Salda eta 2025eko 
egutegiak banatuko dira.

URTARRILAK 2 ETA 3

Gabonetako tailerrak: Txiki Chef 
Gabonetako Errezeta Bereziak. 
Ibarretxe kultur etxean. 
Aurretiaz izena eman behar da. 
09:30-11:00 LHko 1. mailatik 4. 
mailara. 
11:30-13:30 LHko 5. mailatik 
DBHko 2. mailara.

URTARRILAK 5
17:30 Errege Magoen 
kabalkada. Askondon. Errege 
Magoei harrera egingo zaie 
eta umeek eurekin egoteko 
aukera izango dute. Harrera 
egiten den bitartean, txokolatea 
eta elkartasun opila banatuko 
dituzte.

MALLABIA

ABENDUAK 18
18:00 'Gabonak dira eta etxean 
aulki huts bat dugu. Nola bizi 
dolua gabonetan'. Hizlaria: 
Eider Otxoa, doluan aditua. 
Kontzejuzarren. Antolatzailea: 
Gaba Baltza.

ABENDUAK 20
10:00 Eskolako ikasleak 
herrira gabon kantak abestera. 

Ibilbidea: Haurreskola, farmazia, 
udaletxea eta jubiletxea. Euria 
eginez gero eskolako frontoian.  
Antolatzailea: eskola

19:30 Dantza poteoa trikitixa 
eta panderojoleekin. Herrikotik 
hasita. Antolatzailea: Zaparrada 
Elkartea.

ABENDUAK 22
10:00 Baserririk baserri gabon 
eskean. Ibilbidea: Aitxu, Areitio, 
Zengotita, Osma eta Trabakua. 
Antolatzailea: Mendibil 
abesbatza.

ABENDUAK 24
10:45 Topagunea petrilean 
gabon kantak abesteko.

11:00 Kalerik kale kantu kantari 
trikitilari eta panderojole 
gazteekin. Ondoren, Udaletxeko 
plazan zuhaitza apaindu. 
Zuhaitza apaintzeko: Norberak 
egindako apaingarriak (material 
birziklatua) edo apaingarri 
berrerabiliak ekarri. Euria 
egingo balu, ibilbidea aldatuko 
da eta zuhaitzaren apainketa 
parkeko aterpean egingo da.

Jarraian, Olentzerori eta Mari 
Domingi eta Napori ongietorria 
Udaletxe ondoan. Gero plazara, 
Olentzero eta Mari Domingiri 
gutuna ematera. Euria eginez 
gero parkeko aterpean.

18:00 Olentzeroren eta Mari 
Domingiren laguntzaileek, 
galtzagorriek, opariak banatuko 
dituzte herriko frontoian. 
Gogoratu baserritar arropa 
jantzita etortzea.  
Antolatzaileak: Guraso Elkartea, 
Zaparrada Elkartea, Mallabiko 
Gazte Asanblada eta Mallabiko 
Udala. 
 
 

ABENDUAK 26
18:00 Kilian Jorneten filma: Into 
The Unknown. Kontzejuzarrean.

ABENDUAK 27
16:00 Domino txapelketa. 
12 urtetik beherakoentzat. 
Kontzejuzarrean.

17:30 Gabonetako bingo berezia. 
Kontzejuzarrean.

18:30 Petanka txapelketa. 
12 urtetik beherakoentzat. 
Frontoian. Antolatzailea: 
A.D.Mallabia. F.T.

URTARRILAK 2 ETA 3

11:30 - 13:30 / 16:30 - 19:30 
Gabonetako Haur Parkea. 
Frontoian. Antolatzailea: Udala.

URTARRILAK 4
10:30 3x3 Eskolarteko 
saskibaloi txapelketa. Frontoian. 
Antolatzailea: A.D.Mallabia F.T.

MAÑARIA

ABENDUAK 18-20
11:00-13:00. Ikastaroa: 
‘WhatsApp, bat-bateko 
mezularitza zure 
smartphonean’. Liburutegian. Izen 
ematea, udaletxean.

ABENDUAK 22
09:00. Etxerik etxe Olentzero 
abestera. Elkargunea: plazan.

ABENDUAK 24
18:00 Olentzerori eta Mari 
Domingiri ongietorria. Plazan.

OTXANDIO
ABENDUAK 14

17:30 Postontzi magikoaren 
bila. Zer esan nahi digute 
Galtzagorriek? Mezu bat utzi 
digute Nagusien Elkartean… 
Kontsejupean, ez ahaztu zure 
gutuna.

ABENDUAK 15
10:30 Tokiko ekoizle eta 
artisauen azoka. Errementarien 
erakustaldia, goizean zehar.

12:00 Urrezko Aizkoraren 
finalerdiak.

13:30 Kale animazioa, 
Otxandioko Dultzaineroen 
eskutik.

ABENDUAK 16
20:00 Arratia musika eskolaren 
emanaldia. Eleizan.

ABENDUAK 20
20:00 Otxandioko Bandaren 
Gabonetako kontzertua. Elizan.

ABENDUAK 21
17:00 Umeen esku pilota 
jaialdia eta nagusien 
txapelketaren finala. Mañondon. 
 

ABENDUAK 24
19:00 Olentzerori harrera 
beroa ematea. Abesbatzak eta 
herritarrek ohiko kalejira egin 
ondoren, Pasealeku jubilatuen 
elkarteak gaztainak eta ardo 
epela banatuko ditu.

ABENDUAK 26
18:00 Berbaldia Joseba 
Sarrionandiaren eskutik. Kultur 
etxean.

ABENDUAK 31
09:00 Urteko azken mendi 
irteera. Autobus geltokian.

18:00 Herri Krosa.

20:00 Presoen eskubideen 
aldeko elkarretaratzea. 
Kontzejupean.

URTARRILAK 3
18:00 DJ Kaktus. Haurreskolako 
areto nagusian.

URTARRILAK 4
18:00 Eriz Magoa. Haurreskolako 
areto nagusian.

URTARRILAK 6
18:30 ‘Ai, gure Juaneteak’ 
antzezlana. Haurreskolako areto 
nagusian. 
 

ZALDIBAR
ABENDUAK 19

21:30 IV. Emakumeen Olazar 
Pilota Txapelketa (4 ½): 
finalerdia.

Jarraian, XXXVII Olazar Pilota 
Txapelketako finalerdia.

ABENDUAK 20
17:00 eta 17:30 Ipuin 
kontalaria: Olentzero, Mari 
Domingi eta euskal ipuinak. 
Jarraian, Mari Domingiri eta 
Olentzerori idatzitako gutunen 
sarien zozketa.

ABENDUAK 23
17:00 Umeentzako antzerkia: 
Olentzeroren zaku magikoa. 
Olazarko pilotalekuan.

ABENDUAK 24
Olentzero eta Mari Domingi 
herri ekimena.

12:00 Harrera Olazar kalean.

12:30 Ongietorri jaialditxoa 
San Martin plazan. Eskutitzak 
zuzenean emateko eta 
txupeteak lagatzeko aukera.

ABENDUAK 26 (SAN 
ESTEBAN EGUNA)

18::00 Taloa, txorizoa, urdaia 
eta gaztaina erreak. Eskolako 
patioan.

ABENDUAK 27  
ETA 28

12:00 - 14:00 eta 17:00 - 20:00 
Gabonetako Haur Parkea. 
Eskolako kiroldegian.

ABENDUAK 31
12:00 X. San Silbestre 
lasterketa. Irteera udaletxeko 
plazatik.

16:00n IV. Emakumeen Olazar 
Pilota Txapelketa (4 ½): finalak.

Jarraian XXXVII Olazar Pilota 
Txapelketako finala.

URTARRILAK 1
10:30 Igoera 
Santamarinazarrera. Talde 
argazkia tontorrean eta 
hamarretakoa Olazarren. 

URTARRILAK 5
Errege magoak 

ZORNOTZA
ABENDUAK 13

20:45 Pilota Pro Fest, 
Amorebieta IV. frontoian.

ABENDUAK 14
11:00 Gabonetako azoka, herriko 
plazan. 
(Antolatzailea: Andra Mari 
ikastola)

ABENDUAK 15
12:30 Gabon kantak, Larrako 
elizan. 
(Antolatzailea: Larreako 
katekesia)

ABENDUAK 20
20:00 Gabonetako kontzertua, 
Zornotza aretoan. 
(Antolatzailea: Zubiaur Musika 
Eskola)

ABENDUAK 21
08:00 X Rally klasikoa Zubiondo 
plazan  
(Ant: Lancer Classic).

10:00 ‘Erdu olgetan’ izotz 
pistara irteera.

12:00 Maider Alcelay ‘Ipuinen 
ordua da’ ipuin kontalaria 
liburutegian.

20:00 Gauero Kanpai gazteak, 
Zelaietako kontzertu gelan.

20:00 ‘Gabon oroitzapenak’ 
Aita Eliseori omenaldia, Zornotza 
aretoan. 
(Antolatzailea: Zornotzako 
Musika Bandagaz, 
Abeskimugaz, Brioletak, 
Xuxurlariak eta Coral Zornotza)

ABENDUAK 22
12:00 Herriko koralen Mesias 
Sarritan kaletik zehar.

13:45 Kalbarion topaketa. 
(Ant: Herriko koroak)

ABENDUAK 24
09:00 Igoera Belatxikietara, 
Zelaieta parketik.  
(Ant: Extrem Zornotza).

18:00 Olentzeroren eta Mari 
Domingiren kalejira Gudari 
kalean hasita.

Ondoren, harrera ekitaldia 
Zelaieta zentroan. 
(Antolatzailea: Udabarri dantza 
taldea) 

ABENDUAK 26
17:30 ‘Kontukantari 3: 
zimurren artean kontukantari’ 
familientzako antzerkia Zornotza 
aretoan. 
(Ant: Larresintens)

ABENDUAK 28-29
10:00-19:00 Indoor Cup + 16 
urte Larrea kiroldegian.

ABENDUAK 26-30
11:00-14:00/16:30-21:00 
‘Gabonetan jai’ umeentzako 
gabonetako parkea.

ABENDUAK 26, 27, 30 
ETA URTARRILAK 2, 3

11:00-14:00/17:00-20:00 ‘Txu 
txu trena’ Gudari kaleko autobus 
geltokian

ABENDUAK 23, 26, 27, 28, 29, 
30 ETA URTARRILAK 2, 3, 4, 5

17:00-21:30 Gazte gabonak.

ABENDUAK 30 ETA 
URTARRILAK 2, 3

10:00-12:00 Zinema kanpusa

ABENDUAK 31
09:00 Belatxikietara martxa, 
Zelaieta parkeko iturrian.

11:00 Argazki erraldoia, luntxa 
eta animazioa trikitilariekin, 
Belatxikietako ermita aurrean. 
(Ant: Zornotza mendi taldea)

16:30 San Silvestre lasterketa, 
Zelaieta parkean (Amorebieta-
Etxanoko triatloi taldea)

URTARRILAK 3
17:30 Markeliñeren ‘Zepo 
zapo’ familientzako antzerkia, 
Zornotza aretoan.

20:45 Pilota Pro Fest, Amorebieta 
IV frontoian.

URTARRILAK 4
12 orduko maratoia, Amorebieta 
IV frontoian (Ant: Lagun onak 
pilota kluba).

17:30 Hikaren ‘Atearen 
bestaldean’ familientzako 
antzerkia, Zornotza aretoan.

URTARRILAK 5
18:00 Erregeen kabalkada, 
Gudari kalean.

OLENTZERO  ETA MARi DOMiNGi. 

Abenduak 24   
Olentzeroren eta Mari Domingiren etorrera.



Orrialde honetan, orrialde osoko iragarkia.

Oparien erosketan kalitatezko produktuak eta aholkularitza 
ezin hobea. Horixe eskaintzen dute Durangaldeko merkatariek. 
Gustu eta poltsiko guztietarako produktu zein zerbitzuak 
eskura ditugu Durangaldean, beste inora joan barik, opari 
paregabeak erosteko. Zalantzarik barik bertatik bertara erostea 
da aukerarik onena. Zero kilometroa oinarri hartuta 
kontsumitzeko egunak dira. Urte Berri on!

Gabonetan 
opariak erosteko 

aukera zabala 
Durangaldean

Gabonetarako opari 
proposamenak

Hutsik egingo ez dizuten opariak aukeratu nahi badituzu, adi irakurri  
Virginia ansorenak egindako lau gomendio hauek, gustu eta poltsiko guztietarako

Virginia Ansorena Estetika Zentroan zein lehentasun 
duzue?
Zentroan emaitza estetikoak bilatzen ditugu, beti 
ere azalaren ongizatea eta osasuna lehenetsita. 
Azal politak bilatzen ditugu eta zahartzarora beti 
izan dugun aurpegiarekin heltzea, baina ondo 
zainduta.
Gabonak sasoi ona dira ongizatea eta osasuna opari-
tzeko. Interesa dutenei zer gomendatuko zenieke?
Banakako tratamenduak zein bonuak oparitu 
daitezke, aurpegia zein gorputza landuta.
Aurpegia lantzerakoan, zein da zentroaren indargunea?
Azalaren zahartzeari dagokionez, prebentzioa da 
gure indargunea, azal gazteen kasuan. Azal hel-
duagoetan zeinuak argiak direnean beste trata-
mendu batzuk ditugu. Higiene eta hidratazio 
tratamenduak egin daitezke, elkar ezagutzen 
hasteko. Edo, bestela, sakonagoak ere izan dai-
tezke, baina kasu honetan zortzi-hamar saio 
beharko lirateke benetan eraginkorra izan dadin.
Eta gorputzeko tratamenduetan zein eskaintza duzue?
Erritualak lantzen ditugu, tratamendu bakarrak. 
Kasu honetan parte sentsorial eta aromatizatu 
handia dute. Asko zaintzen dugu produktuaren 
kalitatea eta gure eskuak lasaitasunerako tresna 
izan daitezela. Denbora berezi bat izaten da. Era 
berean, tratamendu berean aurpegikoa ere gehi-
tu dezakegu osagarri legez.
Opari benetan berezi bat aukeratu nahi banu?
Badugu tratamendu esklusibo bat, María Galanen 
tratamendu autotermikoa. Ordu eta erdiko lana 
da, kosmetikako goi mailako kalitatea duten 
produktuekin. Printzipio aktibodun produktuen 
kapak jartzen dira. Bukaeran 45 gradura arte 
berotzen den maskarilla bat jartzen da, kolagenoa 
sortzeko. Tratamendu ez inbaditzailea eta eskuz-
ko tratamenduak gustuko dituztenentzat oso 
aproposa izan daiteke. Era berean, beste trata-
mendu mota batzuk nahi dituztenentzat ere 
punterengo teknologia ekipoak ditugu.

Inspirazio japoniarreko 
tratamendua da. Trata-
mendua loto- eta gerezion-
do-loreetan bilduta dago.

Mugimendu guztiak dan-
tza baten modukoak dira, 
eskularru exfoliatzaileekin 
eta hanketako reflexolo-
giarekin lan egiten da. 
Gorputzeko tratamenduen 
artean, opari izarra da.

Laser depilazio saioak 
oparia egiteko beste au-
kera bat dira. Gainera, 
negua oso momentu ona 
izaten da tratamendu 
hauetan sakontzeko.

Bonuak zein saio solteak 
oparitzeko aukera duzu.

·Aurpegia gaztetzea: 
Indiba medikuntzaren 
mundutik estetika arlora 
heldu da. Kolagenoa sor-
tu eta elastina indartzen 
duen zelula estimulatze-
ko balio du.

·Argaltzea: Dieta egin 
nahi duten pertsonen 
kasuan gehigarri bat da, 
koipea desagerrarazten 
duelako.

Goi mailako kosmetika 
eskaintzen dugu pertsona 
bakoitzaren beharrizana-
ren arabera. Zatoz eta 
oparia egingo diozun per-
tsonaren ezaugarrien ara-
bera aholkatuko zaitugu. 
·Aurpegiko Hidraona 
garbiketa: Indibaren aur-
pegiko garbiketa sakona 
egiteko tratamendua ere 
beste aukera bat da.

Hanakasumi 
erritual  
japoniarra

Aurpegia 
gaztetzea 
Indibarekin

Depilazio  
laserra

Kosmetika  
oparitu

VIRGINIA 
ANSORENA 
ESTETika 
ZENTrOa

Ekaitz Herrera ZaLDiBar
Horra Mari Domingi, begira ho-
rri! edo Horra, horra! Gure Olen-
tzero! Durangaldea prest dago 
gabonetako pertsonaiarik maita-
tuenei harrera egiteko. Besteak 
beste, Zaldibarren. Bertako Olen-
tzeroren eta Mari Domingiren 
herri ekimenak geroago eta ikus-
min handiagoa sortzen du urtetik 
urtera. Aurten ere, izaki magiko 
biek herriko umeek (eta ez hain 
umeek), txistulariek, trikitilariek, 
dantzariek, eskolako gurasoek 
eta Napo astoak lagunduta egin-
go dute etorrera. 

Egitasmoa antolatzen dabilen 
kideetariko bat Zuriñe Garcia da. 
"Oraindino kontu gutxi batzuk 
lotzea falta zaigu, baina aurten 

ere Olentzeroren eta Mari Do-
mingiren herri ekimena izango 
dugu herrian. Hitzordu berezia 
da, herriko jendeak sorturiko eta 
mantenduriko ekitaldia da eta", 
azaldu du. "2015-2016 buelta ho-
rretan egin genuen gabonetako 
lehenengo herri ekimena. Izan 
ere, ordura arte udalak Olentze-
roren panpina bat ateratzen zuen 
kalejiran. Castet elkarteak bere 
Olentzero propioa kaleratzen zuen. 
Azken finean, horri guzti horri 
forma ematea pentsatu genuen, 
eta Olentzero eta Mari Domingi 
herri ekimena sortu genuen", 
gaineratu du Garciak. Harrezke-
ro, urte bat joan beste bat etorri, 
Olentzeroren eta Mari Domingi-
ren etorrera oinarri sendoko 

egitasmo bihurtu da Zaldibarren. 
"Kalejiran zehar irrintzilariak 
egoten dira, eskolako gurasoek 
salda banatzen dute, abesbatzako 
kideek ez dute hutsik egiten, Zal-
dibarko Jendeak elkarteko kideak 
ere bertan izaten dira eta hainbat 
lagunek osaturiko musika taldea 
ere izaten dugu. Horrez gainera, 
herritarrak baserritar jantzita 
irteten dira kalejiran. Otzarak, 
aizkorak... baserriko lanabesak 
izaten dituzte eskuetan", nabar-
mendu du Garciak.

Kalejira abenduaren 24an egin-
go dute, 12:00etan, Olazarretik 
hasita. Amaieran ekitaldia egin-
go dute, San Martingo ermitan. 
Olentzerok eta Mari Domingik 
bertan egingo diete harrera umeei. 

Zaldibarko herritarrek harrera egin zieten, iaz, Olentzerori eta Mari Domingiri. OLENTZERO ETA MARI DOMINGI HERRI EKIMENA

Izakirik magikoenen eta 
maitatuenen hitzordua
Olentzerok eta Mari Domingik laster bisitatuko dituzte Durangaldeko etxeak. izan 
kalejirak, izan opari banaketak, izaki magiko biek makina bat lan izango dute Gabon 
gauean. Zaldibarren, adibidez, herri ekimen batek hartuko ditu pertsonaia biak

AUZOLANA OINARRI  
aNTOLakuNTZarakO DEia

Kalejiran begi bistakoa da 
herriko eragileen inplikazioa. 
Zuriñe Garciak herritarren parte 
hartzea txalotu, eta gar hori 
bizitzera deitu du: "Antolaketa 
lanetan jarraitzeko eta parte 
hartzeko deia egin gura diegu 
herritarrei", esan du. Irudian, 
Ikasleen Gurasoen Elkarteko 
kideak. Salda bero-beroa 
zerbitzatzen dute urtero.

SAN MARTIN ERMITA  
aMaiErakO EkiTaLDia

Ekitaldiaren kokalekua aldatuz 
joan da urterik urte. Iaz, San 
Martingo ermitan egin zuten 
kalejira amaierako ekitaldia. 
Galtzagorriek adierazpen bat 
irakurri zuten. Eta Olentzerok 
eta Mari Domingik herriko 
umeak hartu zituzten. 
Aurreratu dutenez, aurten ere 
San Martingo ermitan egingo 
dute ekitaldia.

UME ZEIN HELDU 
EGuN iLuSiONaGarria

Umerik txikienek 
Olentzerorengan eta Mari 
Domingirengan iltzatuta izaten 
dute begirada, baina 
nagusiagoek herri ekimenean 
parte hartzeko joera hartu izan 
dute. LH5. mailatik aurrerako 
umeek kalejiran parte hartzen 
dute. Euretariko batzuk 
Galtzagorri jantzita joan izan 
dira herritarrak zirikatzen.

MUSIKA UGARI  
TXiSTua, Trikia, rOCka

Musikarik ez da falta izaten. 
Txalaparta, trikiti-doinuak edo 
txistua izan, gabonetako 
pertsonaiek soinu banda 
ederra izaten dute kalejiran 
zehar. Aipagarria da, halaber, 
herriko musikari batzuek 
ospakizunerako beren-beregi 
prestatzen duten emanalditxoa. 
Irudian, iazko musika talde bat, 
herri ekimena girotzen.

Kolore anitzeko egitasmoa



GABONAK2024      25ANBOTO ASTEKARIA Barikua  2024-12-13  

Elaborazioa
•	 Hidratatu	algak	ur	hotzetan,	xukatu	eta	gorde.
•	 Zartagin	batean,	berotu	sesamo	olioa,		

frijitu	baratxuria	eta	gehitu	alga	hidratatuak.
•	 Kozinatu	2-3	minutuz,	soja	saltsa	zorrotadatxo	bat	gehitu,	

ongi	nahastu	eta	sutatik	kendu.
•	 Berotu	oliba	olioa	zartagin	batean,	gatza	eta	piperra	bota	

bakailao	solomoei	eta	su	ertainean	egin	alde	bietatik.

Bakailaoa algekin  
eta trufa kremarekin

Gabonetan kozinatzeko proposamena  
MakaLLau SaLTSaNen eskutik

- 4 bakailao solomo.
- Oliba olioa.
- Gatza.
- Piperbeltza.
- 50 g alga deshidratatuta.
- Baratxuria, sesamo olioa.
- Soja.
 

Trufa kremarako
- 200 ml esne-gain  

likidoa kozinatzeko.
- 1 koilarakada gurin.
- 1 koilarakadatxo pasta 

edo trufa beltz olioa.
- Gatza eta piperbeltza 

nahierara.

Osagaiak

Trufa kremarako
•	 Gurina	urtu.
•	 Joan	botatzen	esne-gain	likidoa	apurka-apurka	irakin	barik.
•	 Trufa	pasta	edo	trufa	olioa	gehitu	eta	ondo	nahastu.
•	 Gatza	eta	piperbeltza	bota.
•	 Kozinatu	2-3	minutuz	apur	bat	loditu	arte.

Platera muntatzeko
•	 Ipini	alga	ohe	bat	plateraren	erdian.
•	 Ipini	bakailao	solomoa	gainean.
•	 Trufa	krema	gainetik	bota.
•	 Trufa	fresko	zati	fin	batzuk	gehitu,	apaintzeko.



Orrialde honetan, orrialde osoko iragarkia.

"Kulturazaleei Durangoko Azokara etortzeko dei 
egin diegu, kultur sistema osasuntsu baterako 
ezinbesteko katebegia direla aitortuz, eta egu-
notan izan dugun bisitarien joan-etorriak eraku-
tsi digu kulturazaleak ardura hori hartzeko prest 
daudela. Horrek guzti horrek pentsatzera gara-
matza kulturazaleek agertu duten nahia prakti-
kara eramateko egiturazko espazioak ugaritu 
bagenitu, euskal kulturgintzak ohiko hartzaile 
gehiago izango lukeela urte osoan zehar", nabar-
mendu dute Gerediaga Elkartekoek. Azokaren 
aurtengo edizio jendetsuak Benito Lertxundi 
omenduz itxi ditu ateak; abenduaren 8an Lan-
dako gunean zeuden musikari, bisitari eta era-
kusmahaietako kideek Oi ama Eskual Herri 
kanta abestuz agurtu zuten aurtengo azoka. 
Aurten ere jendetza ibili da Durangon Azokak 
iraun duen lau egunetan. Jendetza horren era-
kusgarri izan dira egunotan, eguraldiak lagundu 
ez arren, Landakoko sarreretan izan diren jende 
ilarak. "Jakitun gara kulturazale askorentzat ez 
dela bisita erosoa izan, eta erakutsitako jarrera-
gaitik eskerrak eman gura dizkigu denei. Hurren-
go edizioetan irtenbideak aurkitzen ahalegindu-
ko gara", esan dute antolatzaileek. Guneetako 
aurkezpenetan ere jendetza batu da. "Urteak dira 
esaten gabiltzala Azoka Landako Gunean hasten 
den arren hori baino askoz gehiago dela, eta 
aurten  berretsi egin da hori. Guneetako irizpideak 
finkatu izanak euskal kulturgintza bere ertz guz-
tiekin erakusteko bidea eman digu", gaineratu 
dute. Horrela, Landako Gunea euskal kulturaren 
erakusleiho bilakatu da beste urte batez. "Sor-

tzaileen eta kulturazaleen hartu-emanetarako 
plaza ere izan da, eta sorkuntza lanak aurrez 
aurre azaldu dituzte ekitaldietan eta erakus-
mahaietan; jendearen babesa jasota, aurrera 
begira jarraitzeko bultzada jaso dute sortzaileek", 
azpimarratu dute.

Funtsean, kulturazaleek kultur sistema osa-
suntsu baten parte izateko prest daudela ondo-
rioztatu dute edizio honen ondoren. Eta erronka 
hori euren buruei ipini diete kultur egitasmo 
erraldoia antolatzen duten kultur eragile, herri 
erakunde, komunikabide, sortzaile eta kultura-
zaleek. Ilara luzeak ikusita, antolatzaileek orain-
dino gehiago eskertu gura izan diete euren 
jarrera bisitariei. 

ZuNonHanDa
Bestalde, astelehenean ZuNonHanDa egitasmoa 
ipini zuten martxan, kultur sorkuntza eta zaleta-
suna hauspotzeko eta sortzaile, bitartekari eta 
herritarren arteko zubiak eraikitzeko asmoagaz. 
Durangoko Azokan aurkezturiko nobedadeak 66 
saltokitan egongo dira urtarrilaren 19ra arte; 23 
dendatan, gainera, aurkezpenak egingo dituzte, 
idazlea bertan dela; esaterako, abenduaren 11n 
Alaitz Melgarrek eta Itziar Otegik euren liburuak 
aurkeztu zituzten Durangoko Arteka eta Hitz 
liburu dendetan.

Kulturazaleek gogoz erantzun 
diote Durangoko Azokaren deiari

DURANGOKO AZOKAN AURKEZTURIKO 
NOBEDADEAK 66 SALTOKITAN EGONGO 
DIRA URTARRILAREN 19RA ARTE LUCIA MERUELO

Aritz Maldonado DuraNGO
Irati Bazeta abadiñarrak aurten-
go Sormen Beka irabazi du 'Eus-
kara jendea' gaitzat emandako 
proiektuagaz, eta orain urtebete-
ko epea du esku-hartze artistikoa 
egiteko. Margogintza landuz do-
zena bat pieza sortuko ditu eta 
60. Durangoko Azokan erakuske-
ta egingo du. Artista abadiñarrak 
aurkeztu duen proposamena Ha-
riaren isla da eta 15.000 euroko 
beka jasoko du lana egiteko. Ge-
rediaga Elkarteak eta Durangoko 
Udalak sustatzen duten zazpigarren 
deialdia izan da hau. Sortzaile 
berrien bidelagun izateko beka 
honek bere helburua betetzen 
duela nabarmendu du Nerea Mu-
jika Gerediagako presidenteak: 
"Gazteen lanek erakusleiho bat 
izatea gura genuen eta horrela 
izan da orain arte". 59. Durango-
ko Azokan Marramiau sorkuntza 
taldearen Argizagi. Zubiak adis-
kidetasunerantz telesaila aurkez-
tu dute, iazko sariduna.
Zer da Hariaren isla?
'Euskara jendea' zen gaia eta lan 
piktoriko bat aurkezteko aukera 
zegoen; hortaz, margogintzaren 
bitartez, gaia kontuan hartuta 
euskarari buruz hausnartzea eta 
eragitea gura dut. Nor da euska-

ra jendea? Badugu kontzientzia 
linguistikorik? Bizi dugu hizkun-
tza estresa? Zein momentutan? 
Euskarara heltzeko denok ditugu 
baliabide berdinak? Margolan 
batzuk egin gura ditut, hamar 
bat lan edo, eta atal desberdinak 
egongo dira. Kontzientziari bu-
ruzko bat, hizkuntza ibilbideen 
inguruko bat... Hainbat ideia dut 
buruan, eta zirriborroak lantzen 
nabil, koloreak aukeratzen eta. 
Datorren urtean museoan bertan 
aurkeztuko dut.
Horrelako beka bat jasotzeak zenbat 
babesten du artista?
Sekulako aukera da. Baliabideak 
ematen dizkizu, plaza bat, den-
bora... Egia esateko, ez nuen es-
pero inondik inora lortzea, baina 
proiektua aurkeztu nuen eta gaur 
hemen nago.
Beka hau jaso duen Durangaldeko 
lehenengo artista zara. Horrek jendea 
parte hartzera animatuko duela uste 
duzu?
Durangoko Azoka beti hurbil 
sentitu dudan lekua da eta horrek 
ere laguntzen du aurkezteko pau-
soa ematera. Ez dakit nik jasotzea 
aurrekaria izango den, baina, 
funtsean, eskualdekoontzat hur-
bileko plaza da eta urtero gabil-
tza hemen aurrera eta atzera. Irati Bazeta, museoan.

"Beti hurbil sentitu 
dudan lekua da Azoka"
 SORMEN BEKA  irati Bazeta artista abadiñarrak jaso du zazpigarren Sormen Beka; 
margogintza landuz dozena bat pieza sortuko ditu, euskararen inguruko hainbat 
hausnarketa konpartitzeko; Bazetak erakusketa egingo du datorren azokan

Azken egunotan txoriak ez dira ari zeruratzen, zerua 
da txorien gainean erori dena eta txantxangorri bat 
sartu zait gau erdian logelan. Promesarik gabeko pre-
sentzia bat. Hegalak astinduz kolpeka hasi da topatzen 
zituen muga guztien kontra, eta esnatu egin naiz.

Txoria nork bidalia izan den zalantza egin dut ha-
sieran, baina argi entzun diot zerabilen kantu melo-
diko borobila: bila nabilenaren bila nator.

Demagun istorio hau luzeagoa dela. Baina demagun, 
giza erreproduzioa kudeatzeko merkatu injustu bat 
existitzen zela imajinatu nuela haurra nintzela: lehe-
nengo, gurasoek galdetegi bat betetzen zuten (galdera 
labur eta “markatu laukitxoak” batzuk izango zituena) 
eta balorazio ekonomiko eta genetiko batzuen ondoren, 
aukeraketa horren arabera jaiotzen ginen haurrok. 
Parametro horien arabera, nire gurasoek Juan Carlos 
Perezen ahotsa izan nezan inbertsioa egin izanaren 

susmoa sortu zitzaidan. Demagun haurtzaroko fanta-
sia batean geratu dela kontua.

Logelako kaosari estiloa ezarri nahian, baina Itoi-
zekiko konpromiso estetikoari uko eginez, leiho 
guztiak zabaltzeari ekin diot arrisku ederrean.

Baina txoriak ez du gau ilunera itzuli nahi izan eta 
gertatzen ari dena errelatatzeko proposamen bat 
iruditu zait. Eta orduan kantuan hasi natzaio anaba-
sa dagoen tokian samurtasuna bilatzeko gaitasunari 
buruz. Espazioen okupazioak herriaren psikogeogra-
fia aldatu dezakeela, ez dagoela “arrazoia” gisa zerti-
fikatutako depresio honetarako astirik, jabetza pri-
batua eta etxebizitza sistema kanibalismo hutsa dire-
la, eta, donostiar politeista bastardak dioen bezala, 
munduko asmakizun ederrena 'gu'-a dela azaldu diot.

Espazio psikiko seguru baten bila dabilela erantzun 
dit eta elkar besarkatu dugu azkenean.

Demagun Juan Carlos Perez naizela

AINHOA OLASO SOPELANA BEHarGiNa

Gai LiBrEaN

"ESPAZIO PSIKIKO 
SEGURU BATEN BILA 
DABILELA ERANTZUN DIT 
ETA ELKAR BESARKATU 
DUGU AZKENEAN

Aritz Maldonado DuraNGO
Ixo Teatroren Eros izango da 
2025eko denboraldian San Agus-
tin kulturgunean taularatuko den 
lehenengo ikuskizuna. Urtarrila-
ren 12an izango da eta Aitor Etxar-
te aktore durangarrak San Agus-
tinen profesional modura antzez-
tuko duen lehenengo aldia izango 
da. "Irrikan nago plaza honetan 
profesional modura egingo dudan 
lehenengo emanaldi horretarako", 
azaldu zuen Etxartek aurkezpe-
nean. Durangora helduko den 
beste lanetariko bat antzokiak 
betetzen dabilen Miñan izango da. 
"Erronka handia izan da horrela-
ko istorioa antzerkira egokitzea", 
azaldu du Ander Lipus zuzenda-
riak. Egitarau osoa ANBOTOren 
webguneko Agenda atalean dago. 

Bazkidetza kanpaina
Urtero legez, martxan ipini dute 
San Agustineko bazkidetza kan-
paina; 25 euroko tarifa du. "Du-
rango kulturaren hiriburua 
izatea gura dugu, urteko egun 

guztietan. Gure udalerria txoko 
bakoitzean kultura bizitzeko, 
sentitzeko eta gozatzeko lekua 
izatea gura dugu, durangarrek 
zein bisitariek lehenengo mai-
lako kultur proposamenak eten-
gabe eskura izan ditzaten, ez 

une jakin batzuetan bakarrik", 
azaldu du Paule Sanchez zine-
gotzi eta Astarloa kulturgintza-
ko presidenteak. Bestalde, ema-
naldi guztietarako sarrerak 
salgai daude, udalaren webgu-
nean zein museoan.

'Miñan'. AINHOA RESANO

Hamabost emanaldi San 
Agustinen ziklo berrirako
 ANTZERKIA  urtarriletik maiatzera, hamabost emanaldi egongo dira, askotarikoak; 
artedramaren 'Miñan' eta alberto San Juanen 'Macho grita' lanak taularatuko 
dituzte; baita Durangaldeko Gorakada, Hotzikara eta Banarte taldeen lanak ere

2022an antolatu zuten lehenengoz beka. GEREDIAGA

Durangaldeko Ikerlari Berrien 
Sariaren laugarrena, martxan
 IKERKETA  35 urtetik beherako gazteek aurkeztu dezakete 
ikerketa; 1.500 euroko sari bakarra banatuko dute

A. M. DuraNGaLDEa
Durangaldeko ikerlari gazteen 
lana sustatzeko asmoagaz, Gere-
diaga Elkarteak antolatzen duen 
Durangaldeko Ikerlari Berrien 
Saria bekaren laugarren deialdia 
egin dute. Gerediagak 2022an ipi-
ni zuen martxan egitasmoa, Du-
rangaldeko ondare, historia, kul-
tura, gizartearen zaintza, ikerke-
ta eta zabalpenagazko interesa 
eskualdeko gazteen artean zabal-
tzeko. Aurtengo deialdian katego-
ria bakarra sarituko dute, 1.500 
eurogaz; Astola aldizkarian iker-
keta lanaren laburpena argitara-
tzeko aukera emango zaio irabaz-

leari. Lana euskara hutsean aur-
keztu beharko da eta ikerketa gaiak 
Durangaldean kokatua izan behar-
ko du. Lanak 2025eko ekainaren 
15era arte aurkeztu ahalko dira.

Aurreko edizioetan, Peio Mar-
tinen Elkarrizketa amamarekin, 
Ibone Gomezen Euskal bidaiariak, 
Adrian Burgadaren Ibaizabal 
ibaia, Jokin Camareroren Du-
rangaldeko mitologia, Xixili 
Bengoetxearen Otxandion izan 
zen eta Marta Calvoren Abadiño-
ko Nuestra señora de Begoña 
barnetegia frankismoaren ongin-
tza sistemaren hastapenetan lanak 
saritu zituzten.

"NIRE GURASOEK JUAN 
CARLOS PEREZEN AHOTSA 
IZAN NEZAN INBERTSIOA EGIN 
IZANAREN SUSMOA SORTU 
ZITZAIDAN"

BARIKUA 13
ABADIÑO Erakusketa
'Natura ilustratzen' (EHUko 
Ilustrazio Zientifikoko  
Masterreko ikasleen lanak).
Urkiolako parketxean, abenduaren 
20ra bitartean.

DURANGO Erakusketa
Durangaldeko Gazteen VIII. Arte 
Lehiaketara aurkeztutako lanak.
Ezkurdi erakustaretoan, 
abenduaren 15era bitartean.

DURANGO Musika
Guillermo Fernandez.  
Bertsio akustikoak.
Otamotzena auzogunean, 
19:00etan.

ELORRIO Erakusketa
Ana Herranzen eskultura eta 
akuarelak.
Iturri kultur etxean,  
abenduaren 30era bitartean.

ELORRIO Erakusketa
2025eko egutegiko argazki 
lehiaketara aurkeztutako lanen 
erakusketa.
Udal liburutegian, urte  
amaierara arte.

IURRETA Tailerra
Marrazki eta sormen tailerra,  
LHko 6. mailatik DBHko  
4. mailako gaztetxoei zuzenduta.
Etxegon, 17:00etatik  
20:30era bitartean.

ZORNOTZA Erakusketa
Ertibil 2024. Ikusizko Arteen 
Erakusketa Ibiltaria.
Zelaieta Zentroan,  
abenduaren 30era bitartean.

ZORNOTZA Antzerkia
'Miñan' (Artedrama konpainia).
Zornotza Aretoan, 20:00etan.

ZAPATUA 14
DURANGO Musika
Hell From Fire Fest jaialdia:  
Rise to fall + Blood Hunter  
+ Ancient Settlers.
Plateruena kultur aterpean, 
20:00etan.

IURRETA Irteera
Debara bizikleta irteera.  
Iurreta Txirrindulari Elkartea.
Iurretan, 10:00etan.

DOMEKA 15
ATXONDO Azoka
Bigarren Eskuko eta Truke Azoka. 
Ondoren, baba-jana. Amillena 
Arrazolako bentak antolatuta.
Izena emateko, 94 627 89 07 
telefono zenbakian.
Arrazolako plazan, 11:00etatik 
15:00etara.

DURANGO Musika.
Kontzertu korala: Gerardo Rifón 
(organoa), Bidane Txopitea 
(sopranoa) eta Hodei Yáñez (baxua), 
Fernando Urainen zuzendaritzapean. 
XXV. Musika Hamabostaldia.
Uribarriko Andra Mari basilikan, 
19:30ean.

DURANGO Elkartasuna
'Ibiltari' martxa solidarioa. San Jose 
Jesuitak ikastetxeak eta Alboan 
Fundazioak antolatuta.
Ezkurdin, 11:00etan (beroketak  
eta dortsalak, 10:30ean).

IURRETA Santomasak
Santomasen ospakizuna, LHko  
6. mailatik DBHko 4. mailako 
gaztetxoei zuzenduta.
Etxegon, 17:00etatik 20:30era.

IURRETA Irteera
Loiura bizikleta irteera.  
Iurreta Txirrindulari Elkartea.
Iurretan, 10:00etan.

EGUAZTENA 18
ABADIÑO Ipuinak
Maite Franko ipuin kontalaria (4-8 
urteko umeentzako saioa).
Mediatekan, 17:00etan.

ZORNOTZA Musika
El oso de Benalúa y sus
sabandijas taldea.
Zelaietako zentroko kontzertu 
gelan, 20:00etan.

EGUENA 19
BERRIZ Berbaldia
'Hitz egin dezagun heriotzaz: 
Gabonak dira eta aulki bat hutsa 
etxean' berbaldia. Berriztar bik 
euren testigantza emango dute.
Kultur Etxean, 19:00etan.

ZORNOTZA Sariketa
Zornoza kultur elkarteak 
antolatutako XXV. Ipuin
Lehiaketako sari banaketa. 
Zornoza Elkartearen egoitzan, 
19:00etan.

BARIKUA 20
BERRIZ Antzerkia
'Esna' (Marie de Jongh & Doos 
colectivo).
Kultur Etxean, 17:00etan.

DURANGO Bakarrizketa
Gelo Fuentes (Kantabria).
Otamotzena auzogunean, 
19:00etan.

ELORRIO Antzerkia
'Ay Dios!' (Oskar Terol).
Arriola antzokian, 20:00etan.

IURRETA Ipuinak
'Piel de hombre'
(Virginia Imaz).
Helduentzako saioa.
Bibliotekan, 19:00etan.

ZORNOTZA Kontzertua
Gabonetako kontzertua
(Zubiaur Musika Eskola).
Zornotza Aretoan, 20:00etan.

ZAPATUA 21
ZORNOTZA Ipuinak
'Ipuinen ordua da'
(Maider Alcelay ipuin kontalaria). 
Izena eman behar da.
Zelaieta Zentroko liburutegian, 
12:00etan.

ZORNOTZA Kontzertua
'Gabon oroitzapenak'
(Zornotzako Musika Banda).
Zornotza Aretoan, 20:00etan.

DOMEKA 22
ELORRIO Antzerkia
'La crisis de la imaginación'
(Rauxa Cía).
Arriola antzokian, 17:00etan.

AGENDA
EMAGUZUE ZUEN EKITALDIEN BERRI EGUAZTEN EGUERDIA BAINO LEHENAGO. Tel.: 946 232 523 / agenda@anboto.org

ADRIANA BILBAO

BERRIZ Dantza
Adriana Bilbao flamenko koreografo 
eta dantzariak, besteak beste, 
Joxean Artze, Itxaro Borda, García 
Lorca, Teresa de Ávila eta Bernard 
Manciet poeten lanetan oinarrituriko 
Maitasunak lana taularatuko du.
Abenduaren 14an, zapatua, Kultur 
Etxean, 19:00etan.

BERRIZ

KULTUR ETXEA

Superklaus
Domeka 15: 17:00.

Gaza mon amour
Eguaztena 18: 18:30.

DURANGO

ZUGAZA ZINEMA

¿Es el enemigo?
Barikua 13: 18:00, 20:30.
Zapatua 14: 19:30, 21:30.
Domeka 15: 19:30.
Astelehena 16: 18:00, 20:15
Martitzena 17: 18.00, 20:15.
Eguaztena 18: 19:00.

Kraven. The Hunter
Barikua 13: 18:00, 20:30.
Zapatua 14: 17:30, 19:15, 21:30.
Domeka 15: 17:00, 19:30.
Astelehena 16: 17:45, 20:15.
Martitzena 17: 17:45, 20.15.
Eguaztena 18: 19:00.

Emilia Pérez
Barikua 13: 17:45, 20:30.
Zapatua 14: 20:00.
Domeka 15: 19:30.
Astelehena 16: 17:45, 20:15.
Martitzena 17: 17:45, 20:15.
Eguaztena 18: 19:00.

Superklaus
Zapatua 14: 17:00.
Domeka 15: 17:00.

Vaiana 2
Zapatua 14: 17:00.
Domeka 15: 17:00.

ELORRIO

ARRIOLA ANTZOKIA

Azken Erromantikoak
Zapatua 14: 20:00.
Domeka 15: 20:00.
Astelehena 16: 20:00.

Central Parkeko Heroiak
Domeka 15: 17:00.

ZORNOTZA

ZORNOTZA ARETOA

Gladiator II 
Zapatua 14: 20:00.
Domeka 15: 20:00.
Astelehena 16: 20:15.

Las cosas sencillas
Martitzena 17: 20:15.

Dalia y el libro rojo
Domeka 15: 17:00.

ZiNEMa

Durangoko Azokak 
utzitako irudirik onenak
59. Durangoko azoka oso jendetsua izan da, oso edizio arrakastatsua. aurtengoak ere 
irudi zoragarriak utzi ditu. Hona hemen Lucia Meruelok ateratako zenbait argazki 

Landako Guneko informazio puntua. LUCIA MERUELO

Miren Amuriza. LUCIA MERUELO

'Tupust! Gu' liburuaren aurkezpena. LUCIA MERUELO

Aiora Renteria Zea Mays taldeko abeslaria. LUCIA MERUELO

Gerediaga Elkarteko kideak. LUCIA MERUELO

Izaro diskoak sinatzen. LUCIA MERUELO Gorka Urbizu sinatzen. LUCIA MERUELO

Keia taldea Ahotsenean. LUCIA MERUELOEuskal Denda. LUCIA MERUELO

Artisauak Euskal Dendan lanean. LUCIA MERUELO

Joseba Derteano MaLLaBia
Mallabian bizi zenean atletis-
moan aritu zen; disko jaurtike-
tan, batez ere. Gazte mailan 
Espainiako laugarren eta bos-
garren geratutakoa da. 18 urte-
gaz Gasteizera joan zen ikastera, 
eta harrezkero han bizi da. Orain, 
mendiko bizikleta asko gustatzen 
zaio. 
Zelan zaletu zinen mendiko duat-
loira?
Mallabian izan zen, orain zaz-
pi-zortzi urte. Urte batzuk ne-
ramatzan Gasteizen bizitzen, eta 
asteburuetan Mallabira etortzen 
nintzen gurasoak eta neba bisi-
tatzera. Herrian mendi duatloi 
bat egin behar zela jakin nuen 
eta kuriositatea piztu zidan. 
Ibilbidea lagun bategaz egin, eta 
parte hartzera animatu nintzen. 
Orduan ez neukan bizikleta onik. 
Aitari bere bizikleta eskatu nion, 
atera kontuak! Aitarena ez zen 
batere ona, baina horregaz egin 
nuen proba herrikoia, laburra-
goa zen ibilbidea. Horixe izan 
zen nire lehenengo hartu-emana 
mendiko bizikletagaz, eta asko 
gustatu zitzaidan. 
Mendiko bizikleta deskubritu zenuen.
Guztiz! Gauza bat gustatzen zai-
zunean indar eta ahalegin gehia-
go eskaintzen diozu eta horixe 
da nire kasua. Duatloiez gaine-
ra, BTT probak egiten hasi nin-
tzen eta horretan jarraitzen dut. 
BTT lasterketak non dauden 
begiratzen ibiltzen naiz. Bizi-
kletan asko gozatzen dut. 
Korrika baino gehiago?
Bai. Duatloietan korrikako sek-
toreetan sufritzen joaten naiz. 
Denbora gehiegi ez galtzea iza-
ten dut helburu, badakidalako 
gero bizikletan hobeto defenda-
tzen naizela. 
Bigarren urtez jarraian irabazi duzu 
zirkuitua. Aurtengoa zertan izan da 
diferentea?
Biak nahiko antzekoak izan 
dira. Ni errealista naiz eta ba-
dakit nire maila zein den. Nire 
txapelak erregulartasunaren 
garaipenak dira. Aurten las-
terketa guztiak egin ditut eta 
horrek asteburuero puntuatze-
ko aukera eman dit. Beste ema-
kume batzuk ni baino hobeak 
dira, baina ez dute denetan 
parte hartu. Horregaitik gera-
tu naiz ni aurretik. Iaz berdina 
gertatu zen. 
Txapelaz haratago, gustura geratu 
zara zure errendimenduagaz?
Orokorrean, bai. Akaso, Ama-
sakoan ez nintzen gustura sen-
titu. Sentsazio txarragaz amaitu 

nuen, baina beste denetan ondo 
sentitu naiz, batez ere Kanpe-
zukoan. Horixe izan da irabazi 
dudan bakarra. Gainera, ni bai-
no maila hobea duen Maiteren 
[Urteaga] aurretik geratu nintzen. 
Korrika ni baino askoz gehiago 
da, eta normalean bizikletan ere 
bai, baina ibilbide teknikoa zen 
eta hobeto moldatu nintzen. Nik 
aurretik amaitzea denentzat 
sorpresa izan zen. Korrikako 
lehenengo tartean nire aurretik 
zihoan, logikoki. Bizikletako 
lehenengo itzulia amaitzean bera 
ikustea espero zuten denek, eta 
neu agertu nintzen lehenengo. 
Nire gurasoak harrituta geratu 
ziren: "Pasatu zarenean inguruan 
galdetu dugu, ea lehenengoa gu 
konturatu barik pasatu den!", 
esan zidaten (barreak). Neu ere 
harritu nintzen bizikletan lehe-
nengo jarri nintzenean. Asko 
motibatu ninduen eta irabazi 
nezakeela pentsatu nuen. 
Aurten iaz baino lehia gogorragoa 
egon da emakumeetan?
Parte hartze handiagoa egon da. 
Oso onak diren bi hasi dira: 
Maddi Olaetxea eta Maite. Ainhoa 
Marquinez ere hor dago. Beti 
orporik orpo izan dut Ainhoa. 

Korrika ni baino gehiago da, 
eta bizikletan neu nabil apur 
bat hobeto. Elkar estutzen ibili 
gara.
Beraz, urterik urtera gatxagoa da 
irabaztea.
Bai, baina askoz politagoa da. 
Aurreko urteetan txapeldun 
geratu ziren neskek diferentzia 
handiak markatu zituzten. Argi 
zuten inork ez zituela harrapa-
tuko. Ez zegoen emoziorik.
Zirkuituko lehenengo lasterketa 
Durangon izan da. Zelako laster-
keta iruditzen zaizu?
Teknikoki errazena iruditzen 
zait. Horregaitik, beste proba 
batzuetan baino jende gehiagok 
ematen du izena, baita neske-
tan ere, eta polita da ikusteko. 
Bestelakoan, teknikoki zailta-
sun handirik ez izateak mo-
mentu guztietan topera joan 
beharra dakar. 
Hirugarren amaitu zenuen, Enara 
Oronozen eta Maite Urteagaren 
atzetik. Zelan gogoratzen duzu 
lasterketa?
Parte hartzaile batzuk ez nituen 
ezagutzen. Maite bera ez nuen 
ezagutzen. Berriak ziren, eta 
zalantzak nituen: zelako maila 
ote dute? Ni non ibiliko naiz? 
Horrelako kontuak. Helmugan, 
Maite Enararengandik 20 bat 
segundora bakarrik sartu zela 
esan zidatenean sorpresa hartu 
nuen! Sekulako maila duela ja-
betu nintzen. Niri zortzi bat 
minutuko aldea kendu zidan. 
Bigarren lasterketa Kanpezukoa 
izan zen. Horregaitik uste zuten 
denek, nik barne, nire aurretik 
amaituko zuela. 
Datorren urtean ere parte hartuko 
duzu?
Printzipioz, bai. Ez dut uste ira-
baztea lortuko dudanik. Maddi-
ri eta Maiteri gustatu zaie eta 
datorren urtean ere parte har-
tuko dutela uste dut. Erregula-
rrak badira, nire aurretik ibili-
ko dira. Dena dela, ni ahalegin-
duko naiz. Ea korrika gehiago 
egiten hasten naizen eta maila 
hobea erakusten dudan.
Korrika hobetzeko ahalegin berezia 
egingo duzu?
Beti ahalegintzen naiz, baina 
apur bat alperra naiz korrika 
egiteko. Bizikleta errazago 
hartzen dut, gehiago gustatzen 
zait. 
Zelan duzu egutegia?
BTT probak otsailean hasten 
dira eta batzuetan parte hartu-
ko dut. Bi-hiru eguneko probak 
gustatzen zaizkit: asteburu-pasa 
zoaz, giro polita dago… Nekane Pradera, mendi duatloi batean. EHMDZ

"EA KORRIKA 
GEHIAGO EGITEN 
HASTEN NAIZEN; 
BIZIKLETA ERRAZAGO 
HARTZEN DUT"

"Nire txapelak 
erregulartasunak 
emandako 
garaipenak dira"
NEKANE PRADERA BELAR (MALLABIA, 1989) MENDikO DuaTLOia
Nekane Praderak Euskal Herriko Mendi Duatloien zirkuitua irabazi du. armarik onena 
erregulartasuna izan du. Proba guztietan podiuma egin eta kanpezukoa irabazi egin du

Bai. Segundo gutxi falta dira eta lehenengo zati hone-
tako erasorako azken baloia daukagu. Garrantzitsua da 
jaurtiketa on bat egiteko aukera lantzea, saskiratzen 
badugu bigarren zatia ondo hasteko aukera izango 
dugulako, eta horrekin denboraldiko helburuak betetzen 
jarraituko dugu, azken txanpan topera egoteko. Etxeko 
lanak garaiz egitea komeni da, amaierako larritasunak 
alboratzeko.

Hirugarren Mailan (aurreko EBA maila) dabilen Ta-
birako Baque mutilen taldea ez dabil ondo. Hamar 
partidutik garaipen bakarra dauka eta, zoritxarrez, 
Bilbao Basket Fundazioaren aurkako partidua galdu 
egin zuen, gutxigatik izan bazen ere. Denboraldi zaila 
eta gogorra biziko dute, baina ikusitako hobekuntzek 
taldea indartu egin beharko dute, hurrengo partiduetan 
garaipenak lortzeko. Batez ere Landako kiroldegian 
jokatuko direnak. Garrantzitsua izango da Durango 
gotorleku bihurtzea. 

Tabirako Baqueren nesken taldeak, ostera, hiru garai-
pen lortu ditu jarraian azken jardunaldietan, eta sailka-
penean bosgarren postura igo da, aurretik daudenengan-
dik garaipen batera. Aurreko denboraldian landutako 
oinarriak taldea indartu egin duela nabari da eta lortzen 
ari diren emaitzek taldearen lana erakusten dute. 

Egunotan 2024ko azken jardunaldiak jokatuko dituzte 
eskualdeko talde guztiek, eta ea emaitza onak lortzen 
dituzten, 2025. urtea topera hasteko. Aurrera!

Bien bitartean, Gabonetan, hainbat torneo edo txapel-
keta jokatuko dira. Durangon, adibidez, 2011ko eta 2012ko 
taldeen torneoak egingo dira, abenduaren 27an eta 28an. 
Bestalde, Zaldibarren Zalduak abenduaren 21erako an-
tolatu du bere Gabonetako txapelketa; inguruko talde 
guztiei egin zien gonbidapena. 

Ia egunotan denok ederto baten amaitzen dugun urtea 
eta topera disfrutatzen dugun. 2025a urte oparoa izan 
dadila guztiontzat!

Gabonak: lehen zatia, amaituta

UNAI ZAMALLOA ZUBIAURRE SaSkiBaLOia

JOkaLDia

"TABIRAKO BAQUE 
MUTILEN TALDEA EZ 
DABIL ONDO. HAMAR 
PARTIDUTIK GARAIPEN 
BAKARRA DAUKA"

"TABIRAKO BAQUE 
NESKEN TALDEAK HIRU 
GARAIPEN LORTU DITU 
SEGIDAN ETA BOSGARREN 
TOKIRA IGO DA"

J.D. ZOrNOTZa
Etxean otso eta kanpoan uso. 
Horrelaxe dabil Amorebieta az-
ken hilean, Natxo Gonzalezek 
taldearen gidaritza hartu zue-
netik hona. Horren aurretik, 
etxean ere uso zebilen, eta, beraz, 
alde horretatik behintzat hobe-
kuntza igarri da. 

Amorebietak etxean jokaturi-
ko azken partidu biak irabazi 
ditu: 2-1 Barcelona Atletic tal-
dearen aurka, eta 2-0 Sestaoren 
kontra. Zaleek denboraldi osoan 
ez bezala gozatu dute euren tal-
deagaz. Gura baino gehiago 
sufrituta irabazitako partiduak 
izan dira, batez ere katalanen 
kontrakoa. Urdinek 92. minutuan 
berdindu zuten bost minutu 
lehenago aldats gora jarritako 
partidua, eta 93.ean sartu zuten 
garaipenaren gola.

Zapatu honetan, 20:30ean, Ba-
rakaldo hirugarren sailkatuak 
bisitatuko du Urritxe. Etxean 
hirugarren garaipena segidan 
lortzen eta sailkapeneko zulotik 

—azken tokian daude— irteten 
ahaleginduko dira urdinak.

Etxetik kanpora ahul
Etxetik kanpora beste era bate-
koak dira kontuak. Denboraldi 
osoan bezain ahul jarraitzen 

dute. Taldeak zazpi gol jaso ditu 
azken irteera bietan, eta buru-
makur itzuli dira Ponferradatik 
eta Donostiatik. Edozelan ere, 
kontuan hartzekoa da Natxo 
Gonzalezen estreinaldian Aren-
teiro zazpigarren sailkatuaren 
kontra baturiko puntua (1-1).

Jokalariak gola ospatzen. SD AMOREBIETA

Amorebietak etxeko 
bolada onari eutsi gura dio
 FUTBOLA  Natxo Gonzalezek taldearen gidaritza hartu duenetik, talde zornotzarrak 
etxean jokaturiko partidu biak irabazi ditu. Zapatu honetan Barakaldoren kontrako 
derbia jokatuko du urritxen, sailkapeneko zulotik irteteko puntuen bila

Txikigym erakustaldi bat. UZTAI

Txikigym erakustaldian batuko 
dutena Valentziara bidaliko dute
 GIMNASIA ERRITMIKOA  Zapatuan lorturiko dirua Valentziako 
denboraleak kalteturikoei laguntzeko izango da

J.D. DuraNGO
Durangoko Uztai Taldeak umeen 
Txikigym gimnastika erritmiko 
erakustaldia antolatu du zapa-
turako. 11:00etan izango da, 
Landako kiroldegian. Bizkaiko 
hainbat klubetako eta ikastetxe-
tako benjamin-aurreko umeen 
saioak ikusi ahal izango dira. 
Umeek urtean zehar ikasitako 
guztia erakutsiko dute. Sarrera 
doakoa izango da.

Ekimenak izaera solidarioa 
izango du. Cafes Baquek eman-
dako kafea eta Uztaiko kideek 
egindako bizkotxoak salduta 
batuko dute dirua. Kafeak euro 

bat balioko du, eta bizkotxoak 
beste euro bat. Aurten, salmen-
taren bitartez lorturiko dirua 
Valentzian denboraleak kalte-
turikoei laguntzeko erabiliko 
dute. 

Uztai gimnastika erritmiko 
elkarteak abenduero antolatzen 
du Txikigym erakustaldia, eta 
izaera solidarioa izaten du beti. 
Iaz, esaterako, 440 euro batu 
zituzten eta dirua Bihotzez el-
karteari eman zioten. 2022an, 
505 euro lortu zituzten, Leuko-
distrofien aurkako Elkartearen-
tzat, eta 2021ean 435 euro, Sin-
drome 4P elkartearentzat.



Ab e n d u A k 13 b A r i k u A

09:00-09:00

De Diego, Intxaurrondo 22. - Durango

Gutierrez, Txiki Otaegi 3 - Zornotza

09:00-22:00

Sanchez, Urbitarte poligonoa, 4 P8 - Abadiño

Sarasketa, Luis Urrengoetxea 5 - Zornotza

Iruarrizaga, San Miguel 15 - Zornotza

Ab e n d u A k 14 z A p A t u A

09:00-09:00

Navarro, Artekalea 6 - Durango

Ruiz, El Alto-Bide Zahar 14 - Zornotza

09:00-22:00

Sanchez, Urbitarte poligonoa, 4 P8 - Abadiño

Sarasketa, Luis Urrengoetxea 5 - Zornotza

Ab e n d u A k 15 d o m e k A

09:00-09:00

Mugica, Andra Maria 9 - Durango

Ruiz, El Alto-Bide Zahar 14 - Zornotza

09:00-22:00

Sarasketa, Luis Urrengoetxea 5 - Zornotza

Ab e n d u A k 16 A s t e l e h e n A

09:00-09:00

Balenciaga, Ezkurdi plaza 8 - Durango

Ruiz, El Alto-Bide Zahar 14 - Zornotza

09:00-22:00

Sanchez, Urbitarte poligonoa, 4 P8 - Abadiño

Sarasketa, Luis Urrengoetxea 5 - Zornotza

Iruarrizaga, San Miguel 15 - Zornotza

Ab e n d u A k 17 m A r t i t z e n A

09:00-09:00

Gaztelumendi, J.A. Abasolo 2 - Durango

Ruiz, El Alto-Bide Zahar 14 - Zornotza

09:00-22:00

Sanchez, Urbitarte poligonoa, 4 P8 - Abadiño

Sarasketa, Luis Urrengoetxea 5 - Zornotza

Iruarrizaga, San Miguel 15 - Zornotza

Ab e n d u A k 18 e g u A z t e n A

09:00-09:00

Irigoien, Bixente Kapanaga 3 - Iurreta

Ruiz, El Alto-Bide Zahar 14 - Zornotza

09:00-22:00

Sanchez, Urbitarte poligonoa, 4 P8 - Abadiño

 Sarasketa, Luis Urrengoetxea 5 - Zornotza

Iruarrizaga, San Miguel 15 - Zornotza

Ab e n d u A k 19 e g u e n A

09:00-09:00

Sarria, Sasikoa 17 - Durango

Ruiz, El Alto-Bide Zahar 14 - Zornotza

09:00-22:00

Sanchez, Urbitarte poligonoa, 4 P8 - Abadiño

Sarasketa, Luis Urrengoetxea 5 - Zornotza

Iruarrizaga, San Miguel 15 - Zornotza

GUARDIAKO BOTIKAK ZORION AGURRAK

Alize Beitia
Abenduaren 15ean, 9 
urte. Gure etxeko 
sorgintxuak urteak 
egiten ditu. Zorionak, 
Gari, amaren eta aitaren 
partez. Maite zaitugu. 

MEZA

Mesa: Datorren domekan, abenduak 15, Durangoko Andra Mari Uribarriko basilikan.

Saint Martin de Seignanx-en (Frantzia) hil zan, 2024ko 
azaroaren 24an, 102 urterekin, eta 79 bizitza erlijiosoan.

Bere koinata: MªAngelica Guerrero Nenen
(Juan Migelen alarguna), loba eta lehengusu-lehengusinak.

Bizi osoa gaixoak eta behartsuak zaintzen. 
Eskerrik asko zure jarraibide eta fideltasunagatik.

Sor Jesus - Hospitalarias del Sagrado Corazón de Jesus, erlijiosa

MARIA FRANCISCA VELAR ETXANIZ
Orozketa-Iurreta: 1922.01.08

Zorionak, Iraia  
(1001. alea)! 
Hamabostean behin zotz 
egiten dugun tarta zuri 
egokitu zaizu. Oparia 
eskuratzeko txartela gura 
duzunean jaso dezakezu 
Iurretako gure egoitzan.

Urte askotarako!
ZORIONTZEKO HIRU BIDE

• Anboto.org-en erabiltzailea sortu eta 
Anboto.org/zorionagurrak helbidean sartu.

• Mezua bidali zorionagurrak@anboto.org 
helbidera, eta idatzi: izen-abizenak, herria, 
urtebetetze-eguna eta nahi duzun testua.

• Zatoz Anbotora edo deitu 946 232 523 
telefonora.

GOZATU GOZOTEGIA
Ermodo, 11  DURANGO 

Tel.: 946 201 663 / 661 40 14 00 
gozatudurango@gmail.com 

 Gozatu Gozotegia
gozatugozotegia

Izaro Argos Velerdas
Abenduaren 13an, 5 
urte. Iruñean bizi dan 
Izarori zorionak Berriztik, 
lehengusu Gari eta Lierren 
partez, eta batez ere 
amama Maribiren partez. 

Martin eta Telmo
Abenduaren 16an, 
Telmok 11 urte eta 
21ean Martinek 13. 
Jarraitu ezazue 
zoriontasun horrekin. 
Muxu handi bana!

 
Manex
Zorionak, Manex! 4 urte 
egin dozuz, muxu handi 
bat etxekoen partez! 
Mara, aitatxo eta 
amatxo.

Gari
Abenduaren 14an, 6 
urte.  Abenduaren 14an 
gure Garik 6 urte 
egingo dauz. Zorionak 
etxeko danon partez! 

Maren Bijelic 
Aldekoaotalora
Abenduaren 15ean, 21 
urte. Zorionak familia 
osoaren partez! 

Tabirako Baque Alai
Joan zen astean bisita 
paregabea izan genuen 
ANBOTOn. Biba zuek!

Jaione
Abenduaren  
15ean izeko Jaionen 
urtebetetzie da. 
Zorionak etxeko  
danon partez!

ESKELA

Nekane Etxaniz Betegi
Ikastolako langile eta bazkidea

Oroitzen gara gu zutaz
jantokiko egunetan
janari goxo-goxoa

zenuen zuk eskuetan.

Bihurri samarrak ginen 
baina zu zeunden ondoan
umeak berriz poz-pozik

egon dira urteotan.

Baina ikastolarentzat
faltako zara askotan
egindako lan guztia 

gaude zurekin zorretan.

Hitz hauek zuretzako dira
entzun zu zauden lekuan
Nekane, bihotz-bihotzez,
eskerrik asko benetan.

INMOBILIARIAK

C.E.E: E. 209.000 €

 DURANGO  
Askatasun Etorbidea: 3 logela, sukaldea, 
egongela, despentsa eta 2 komun. Igogailua. 
Garajea eta trastelekua. LEHEN 320.000 € 
ORAIN 298.000 € / E.E.Z=E
Barrenkalea: 2 logela, sukaldea, egongela eta 
komuna. Igogailua. Berriztatzeko. LEHEN 
150.000 € / ORAIN 138.000 € € / E.E.Z=G
Barrenkalea: Konpontzeko dagoen eraikina. 
Sotoa, behe-solairua eta 3 pisuko altuera. 
350.000 € / E.E.Z=F
Bartolome Ertzilla kalea: 3 logela, sukaldea, 
egongela eta komuna. Ganbara.  
Lehen 170.000 € - Orain 159.000 € / E.E.Z=E
Frantzisko Ibarra: 4 logela, egongela 
terrazarekin, sukaldea eta 2 komun. Balkoia. 
igogailua. 335.000 €/ E.E.Z=E
Juan de Olazaran: 3 logela, sukaldea 
balkoiarekin, egongela eta 2 komun. Igogailua. 
Trastelekua eta garajea. 385.000 €€ / E.E.Z=B
Komentu kalea: 2 logela, sukaldea, egongela 
balkoiarekin eta komuna. Igogailua. Ganbara. 
187.000 € / E.E.Z=E
Montorreta kalea: 3 solairuko pabilioia. 1309 
m2 inguruko azalerarekin. 728.000 € / E.E.Z= 
Salbuetsita. 
Santikurutz Kalea: Etxebizitza bifamiliarra 
eraikitzeko 600 m2-ko lurzorua. LEHEN 550.000 € / 
ORAIN 495.000 € € 

 ABADIÑO 
Dendarikoa: Zaharberritzeko dagoen eraikina. 
Beheko solairua eta 3 pisuko altuera. 215.000 € .€
Eskolakoa: Duplexa. 3 logela, sukaldea, 
egongela eta 3 komun. Balkoia. Garajea eta 
trastelekua. 325.000 € / E.E.Z=G
Txanporta plaza: Eraikina. Beheko solairua eta 
3 pisuko altuera. 253.000 €/ E.E.Z=Bidean

 BERRIZ 
Murgoitio auzoa: Berreraikitzeko baserria 
lurzoruagaz. LEHEN 280.000 € / ORAIN 250.000 €
Eitua: Berreraikitzeko baserria lursailarekin. 
350.000 €€

 GARAI 
Momoitio auzoa:  Etxebizitza eraikitzeko 
lursailak. Aukera ezberdinak.

 IURRETA 
Bixente Kapanaga: Zaharberritzeko etxebizitza. 
3 logela, sukaldea, egongela eta komuna.  
95.000 € / E.E.Z=F

 IZURTZA 
Elizalde auzoa: 4 solairuko etxea. 3 logela, 3 
komun, sukaldea, garbitokia eta egongela. 
Terraza. Lorategia eta garajea. LEHEN 620.000 € 
ORAIN 570.000 €€/ E.E.Z=E 

 GARAJEAK SALGAI /ALOKATZEKO 
Durango eta Iurretan, aukera desberdinak.

 LOKALAK SALGAI / ALOKAGAI  
Informazio gehiago bulegoan.

PISUAK ALOKATZEKO  
Informazio gehiago bulegoan.

ETXEBIZITZAK SALGAI
DURANGO
Askatasun etorbidea: 2 logela, 2 komun eta 
sukalde-egongela. Terraza handia. Garajea eta 
ganbara. 

Pinondo: Logela biko atiko ederra. Sukaldea eta 
komuna. 50 m2-ko lokalarekin batera salgai.

Barrenkalea: Logela bateko apartamentua. 
Sukaldea, egongela, eta komuna. Trastelekua. 

Tabira: 4 logela, 2 komun, egongela eta sukaldea. 
Oso argitsua.

BERRIZ
Berriz: 2 logela, egongela terrazarekin, sukaldea 
eta komuna. Garajea eta tra€stelekua.

BERRIZ: 3 logela, komuna eta egongela. Ganbara. 
Eguzkitsua. Merkea.

ATXONDO
Atxondo: 2 logela, komuna, sukaldea 
eskegitokiagaz, despentsa eta egongela.

LURSAILAK SALGAI
Tabira: 1.445 m2-ko lursaila. Durangotik oso 
gertu. Laua.

Iurreta: 5 hektarea inguruko lursaila. Abeletxe bat 
egiteko aukeragaz. Sarbide ona.

BASERRIAK ETA TXALETAK SALGAI
Abadiño: Etxezurin kokatua. 300 m2. 
Berriztatzeko. Lursailarekin. Ganbara.

Berriz: Andikona auzoa. Baserri ikusgarria, 
berriztatzeko. Teilatua eta estruktura eginda. 
Ikuspegi ederrak. 7 hektareako lursailagaz.

Berriz: Eitua auzoan. Baserri ederra. Berriztatzeko. 
Lursail ederra inguruan. Kokapen eta ikuspegi 
politak.

Atxondo: Axpe. Baserri ederra salgai. 
Berriztatzeko. Kokapen izugarria

Mañaria: 3 solairuko etxe ederra. Herri erdian. 
Udaletxe ondoan. 160m2 solairu bakoitzean. 
Aukera ederra Mañaria erdian bizitzeko.

Mendata: Lamikiz auzunea. Bizitza biko baserria. 
Berriztatzeko. Eguzkitsua. Prezio interesgarria.

BULEGOAK ALOKAIRUAN
ABADIÑO
30 m2-tik gorako bulegoak. 350 €-tik hasita. Argia 
eta wifia barne.

GARAJE ITXIAK SALGAI
Durangon, garaje itxiak salgai 25.000 €-tik 
aurrera.

LOKALAK ALOKAIRUAN
Alde Zaharrean, hainbat tamainatako lokalak 
alokairuan. Etorri eta galdetu.

LOKAL INDUSTRIALA SALGAI
Matiena: 460m2-ko lokala salgai. Bulegoa, 
komuna eta aldagela. Oso egokia.

IURRETA: ERAIKUNTZA BERRIA. 2 eta 3 logela. 
Garajea eta trastelekua.  
256.000 €-tik aurrera

AZOKA BERRI  1,2 eta 3 logelako etxebizitzak. 
Garajea eta trastelekuarekin. 212.000 €-tik 
aurrera.
 AUKERA 

DURANGO: Apartamentua. Erdialdean. Guztiz 
berriztatua. 2 logela eta komuna. Bizizten 
sartzeko moduan. C.E.E=E 143.000 €.

ABADIÑO: Bizitzen sartzeko moduan. 2 logela 
eta 2 komun. Garajea eta ganbara. Etxe osoak 
kanpora ematen du. Hegoaldea. Mendi 
ikuspegiak. C.E.E=E 198.000 €
IURRETA: Bidebarrieta. 70 m2. 3 logela, 
komuna, sukalde handia eta egongela. 
Hegoaldea. C.E.E=F 169.000 €
IURRETA: (Bixente Kapanaga): 106 m2. 4 logela 
eta 2 komun. C.E.E=G 150.000 €.
 ETXEBIZITZAK SALGAI 

DURANGO: Txaleta. 423 m2. 5 logela eta 4 
komun. Txokoa. Terraza. Lorategia. 4 
kotxerentzako garajea. C.E.E=E 697.000 €.

JUAN MARI ALTUNA: 89 m2. 2 logela, 2 komun 
eta sukaldea. terraza. Trastelekua. C.E.E=E 
265.000 € 

MURUETA TORRE: 97 m2. 3 logela eta 2 komun. 
2 terraza. Garajea eta trastelekua. Eguzkitsua. 
Ikuspegiak. C.E.E=E 330.000 €.
Komentu kalea: 70 m2. 2 egongela handiak, 
komuna, sukaldea despentsarekin eta egongela 
terrazarekin. C.E.E=E F187.000 €
UNDA TORRE: 2 logela, 2 komun, sukaldea eta 
egongela. Terraza. Garajea eta trastelekua. 
C.E.E=D 273.900 €
Montebideo  3 logela eta komuna. Bizitzen 
sartzeko moduan. Ganbara. 190.000 € C.E.E=F

Ezkurdi: 100 m2. 3 logela eta 2 komun. Terraza. 
Garajea aukeran. 239.000 € C.E.E=E

Astxiki: 147 m2. 4 logela eta 2 komun. Ganbara. 
2 kotxerentzako garajea. Etxe osoak kanpora 
ematen du. Balkoia. C.E.E=E 380.000 €
Berriz: Bizitzen sartzeko moduan. 2 logela, 
komuna, sukaldea eta egongela. Garajea eta 
trastelekua.  C.E.E=F 160.000 €
Berriz: Duplexa. 3 logela eta 2 komun. Garaje 
itxia 2 kotxerentzako. Ikuspegiak. C.E.E=E 
330.000 €
Matiena: 2 logela eta komuna. Guztiz 
barriztatua. Bizitzen sartzeko moduan. C.E.E=G 
127.000 €
BASERRIA: berriztatua. 436 m2. 3 solairu. 4 
logela eta 2 komun. Terrazak. Ganbara. txokoa 
beheko suarekin. 4 hektareako lursaila. C.E.E=F 
470.000 € €
  GARAJEAK SALGAI 

ERDIALDEAN: Garajea. 13.000 €
J.M.ALTUNA: Garajea. 15.000 €
MENDIZABAL: Garaje itxia. 23.000 €.
OLLERIA: 135 m2. Lokal egokitua.

ALLUITZ: 70 m2. Lokal egokitua. Erakuslehioa.

 DURANGO  Montebideo: 70 m2. Egongela, sukalde 
jantzia, 3 logela eta komuna dutxarekin. Egoera onean 
baina hobekuntzak behar ditu. Barrualdea. Leku onean 
kokatua, zonalde berdez eta zerbitzugunez inguratuta. 
ITE-a pasatutakoa. NEGOZIAGARRIA.

 DURANGO  San Fausto: 48 m2. Egongela-sukaldea, 2 
logela eta komuna. Egoera onean. Etxe osoak kanpora 
ematen du (hego-ekialdea) Leku onean kokatua. Zonalde 
berdeak eta herriko sarreratik gertu. ITE-a pasatutakoa.

 DURANGO  Askatasun Etorbidea: (1.991. urtean 
eraikia): 88 m2. Halla, egongela, sukaldea, despentsa, 3 
logela eta 2 komun. 2 balkoi. Etxe osoak kanpora 
ematen du (ekialde-iparraldea) Argitsua. Zonalde berdez 
inguratuta eta zerbitzuguneak gertu. Herriko sarrera/
irteeratik gertu. Egoera onean. Ganbara eta garajea. 
Bigarren garajea erosteko aukerarekin + 20.000 €.

 IURRETA  Zubiaurre: 66,43 m2. Egongela, sukalde 
jantzia, 3 logela, despentsa eta komuna. Egoera onean. 
Pisu altua. Argitsua. Etxe erdiak kanpora ematen du 
(hegoaldea) Leku onean kokatua. Zonalde berdeak eta 
zerbitzuguneak. Banaketa berri bat egiteko aukerarekin. 
ITE-a pasatutakoa.

 MATIENA  Laubideta: 80 m2. Sukaldea, 2 despentsa, 
egongela, 3 logela, eta komuna dutxarekin. Balkoia eta 
terraza. Etxe osoak kanpora ematen du.(ipar-
mendebaldea) Argitsua. Ikuspegiekin. Egoera onean. 
Zonalde lasaia, zonalde berdez eta zerbitzugunez 
inguratuta. Herriko sarrera-irteeratik gertu. ITE-a 
pasatutakoa.  

C.E.E: F. 190.000 €

C.E.E: E. 119.000 €

C.E.E:E. 310.000 €

C.E.E: E. 168.000 €

C.E.E:BIDEAN. 185.000 €

Barikua Lekuan lekuko.

Etxeak

Pertsonak eta harriak elkar 
lotuta daude, baina zoritzarrez 
herri askotan harriek pertsonak 
baino garrantzi handiagoa dute.

Etxebizitzen falta izugarria 
dago eta askok ezin dute etxe-
rik aurkitu, eta aurkitzen 
badute askok ezin dute erosi 
edo alokatu; orduan, zergatik 
ez zaio irtenbiderik ematen 
arazo larri honi?

Udal gehienek lurrak eta 
eraikinak dituzte arantzez 
beterik edo jausten. Zergatik 
ez dituzte alokairu sozialeko 
etxebizitzak egiten? Eta beraiek 
ez badute baliabiderik, jar 
ditzatela Eusko Jaurlaritzaren 
eskuetan berak burutu dezan 
lan hori herritar askoren zorio-
nerako.

Elorrion, adibidez: Aldapa-
beitia Jauregia hutsik dago 
eta beharrezkoa den Eguneko 
Zentrorako tokia utziz nahiko 
espazio dago alokairu soziale-
ko etxeak egiteko. Berrio Otxoa 
kalean zegoen liburutegi zaha-
rra ere alferrik galtzen ari da.

Udalak ez daitezela ezkutatu 
patrimonioak trabak jartzen 
dituela esanez. Zertarako behar 
ditugu jauregi eta lur horiek 
hutsik eta alferrik galtzen hain-
beste pertsona etxe bila dabi-
lenean? Gainera, udal guztiek 
apartamentu batzuk izan behar-
ko lituzkete. Adibidez, tratu 
txarrak jasaten dituztenentzat.

Utzi aitzakiak eta hasi lanean 
herritar guztiek etxe duin bat 
izateko duten eskubidea lor-
tzeko.

Lau-HOrTZa

BIXENTE AIZPURUA 
EGUREN

Aitziber Basauri aBaDiÑO
Intza Ibarretxe Lidergo Ekintzai-
le eta Berrikuntza Gradua (LEINN) 
amaitu ondoren joan zen Puebla-
ra, Mexiko Hiriaren hego-ekial-
dera. Jaurlaritzak emandako 
Global Training beka bategaz 
joan zen, 2021ean.
Sei hilabeterako joan zinen arren, 
hiru urte egin dituzu Pueblan.
Hala da. Pandemia pasatu ondo-
ren, Pueblako hirigune histori-
koko komertzioak berraktibatze-
ko proiektu batean lan egitera 
joan nintzen, Jaurlaritzak eman-
dako beka bategaz. Hiru lagun 
joan ginen: Andrea Angulo bara-
kaldarra, Asier Ortega galdakoz-
tarra eta ni neu. Beka amaitu 
ondoren, Pueblako Unibertsitate 
Iberoamerikarreko LEINN gra-
duan talde trebatzaile lez lan 
egiteko aukera sortu zitzaidan. 
Han lanean zeuden euskaldun bi 
ezagutzen nituen. Aukera apro-
betxatu nuen eta beste urte bi 
egin nituen unibertsitatean lanean.
Beraz, ondo egokitu zinen.
Bai. Oso erraza izan zen. Ez nen-
goen bakarrik. Gainera, besoak 
zabalik hartu gintuzten. Oso ondo 
sentiarazi gaituzte beti. Kultural-
ki desberdintasunak daude, jaki-
na, baina oso ondo tratatu gai-
tuzte beti. Unibertsitatean har-

tu-eman handia izan nuen eta 
ondo egokitu nintzen hango bi-
zimodura. Neure taldetxoa egin 
nuen. Pueblako jatetxe euskal-me-
xikar batean euskaraz abesteko 
aukera izan dut; zuzeneko ema-
naldiak egiten nituen, asteburue-
tan. Eta, 'El picoteo' dark-kitchen-a 

—sukaldea bakarrik duen loka-
la— zabaldu nuen; etxera erama-
teko janaria eskaintzen genuen.
Ikasle lez joan zinen eta irakasten 
amaitu zenuen. Hezkuntzan desber-
dintasun handiak topatu dituzu?
AEBen antzera, campus handiak 
dituzte. Ikasleek egun osoa ema-
ten dute han. Segurtasun handia 
dago eta ezin da edonor sartu. 
Hemen campusak txikiagoak dira 
eta ia edonor sartu daiteke.
Zelakoak dira mexikarrak?
Oso jatorrak direla esango nuke. 
Euskaldunon izaera zuzenagoa 
da, igual. Gu zakarragoak gara, 
batzuetan ematen du haserre 
gaudela. Mexikarrak dena berba 
politekin azaltzen ahalegintzen 
dira beti, guk baino suabeago. 
Baina askotan gauza berari buel-
ta mordoa ematen diote, azkenean 
leku berera heltzeko.
Zerk harritu zaitu gehien?
Mexiko segurua ez den irudia 
heltzen zaigu, baina nik neuk ez 
dut horrela bizi izan. Hori bai, 
hiriburu eta errealitate asko dau-
de, oso desberdinak. Hala ere, 
hemengo antzera sentitu naiz, 
segurtasunari dagokionez. Horrek 
onera harritu nau.
Zeren falta igarri duzu han?
Familiarena, lagunena, etxe giroa 
sentitzearena... Pueblan nire etxea 
eta nire ingurua sortzen ahale-
gindu naiz. Baina urtean behin 
Euskal Herrira etortzen ahale-
gindu naiz. 
Oso desberdinak dira Mexiko eta 
Euskal Herria?
Klimari eta izaerari dagokienez, 
bai. Baina han ere errealitate 
desberdinak bizi dituzte; Pueblan, 
Chiapasen eta Cancunen, adibidez. 
Askotariko kultura eta errealita-
teak daude.
Mexikon bisitatzeko leku bat?
Puebla, jakina.

Intza Ibarretxe, Pueblan. 

"Mexikarrek dena berba 
politekin azaltzen dute"
INTZA IBARRETXE IRAZOLA TaLDE TrEBaTZaiLEa
intza ibarretxe (abadiño, 1998) Pueblan (Mexiko) bizi izan da hiru urtez; uztailean 
etorri zen. Etorkizunean berriro bueltatzeko asmoa du, baina ez daki noiz

"PUEBLAN BESOAK 
ZABALIK HARTU 
GINTUZTEN.  
OSO ONDO SENTIARAZI 
GAITUZTE BETI"

akuiLua

PEFC ziurtagiria

Produktu hau 
kontrolatutako 
iturrietako materialez 
egina dago, birziklatua 
da eta Baso Kudeaketa 
Iraunkorraren 
ziurtagiria dauka
www.pefc.es

